
لە دیوانی )یادنامە(ی )سەرکەوت ڕەسوڵ(دا دەروونیی ڕەهەندی  
 

 

 

 

 

 :ملخص البحث باللغة العربیة

وبطبيعة الحال فإن كل نص أدبي يولد تحت عدة مؤثرات وانتقالات داخلية وخارجية من هذه 
الأبعاد الداخلية والخارجية، لذا فإن العقل هو البعد الأقرب والأكثر تأثيرا على بناء أي نص. ولذلك 

لم ع مذكرات( )سركوت رسول((. -یادنامە) دیوانفإن عنوان هذا البحث هو )البعد النفسي في 
النفس وعلم النفس وعلاقته بالأدب، ثم حسب منهج العمل النفسي تم تقسيم النصوص إلى 
عدة أبعاد نفسية. )التفاؤل، الاكتئاب، التشاؤم، السادية، ....( ومن ثم تفسيرها، وهكذا فإن 
العقل جزء لا يتجزأ من عملية تكوين الشعر والكلمات والجمل الشعرية تعكس صورة حقيقية 

 للعقل.ونفسية 

 : البعد النفسي، التفاؤل، الاكتئاب، النرجسية، السادية.الكلمات المفتاحیة
................................................................................................................................................................................................................................................................. 

  

 :: پێشەكی ٠

 :: ناونیشانی لێكۆڵینەوەكە١. ٠
ڕەهەندی دەروونيی لە دیوانی )یادنامە(ی )سەرکەوت ) ریتييە لە:بێنەوەیە ڵناونيشانی ئەم لێكۆ

 ڕەسوڵ(دا.

 :: سنووری لێكۆڵینەوەكە٢. ٠
ی یدیوانە شيعر ڕەنگدانەوەی لەو سنووری لێكۆڵينەوەكە تایبەتە بە )ڕەهەندی دەروونی(ی 

 )یادنامە(ی )سەرکەوت ڕەسوڵ(دا.

 :ەكەوەنۆڵیكێل یشانیناون یبژادنەڵه یكارۆ: ه٣. ٠
 ەیوەدانەنڕ( و ئاوكێعومر یتاگاەیم ەیادنامی) یقەد رەسەل تەبیتا یكەیەوەنۆڵیكێل یبوونەن
 (.ڵسوڕە وتەركەو لاو )س رخەهاوچ یریشاع ەل یبەدەئ یرانۆڵەكێل

 :ەكەوەنۆڵیكێل یخیە: با٤. ٠
 ەندەهڕە زۆرینەی ەل تەبیتا یكەیەوێشەب ەدراوڵوەه بۆیەۆڤە، مر یاوڕبەدان یكێش ەب روونەد
 .ەوەتێنرێبه ۆبو درووستی  زێهەب ەیگەڵو ب ەوەتێرۆڵبك داەقەد مەئ یكانییەروونەد

 :ەكەوەنۆڵیكێل یدۆتی: م٥. ٠
 .ەستراوە( بییروونەد ەیخنڕە) یدۆتیم ەپشت ب داەیەوەنۆڵیكێل مەل

 :ەكەوەنۆڵیكێل ەیكهاتێ: پ٦. ٠

 ـدمرهاد محـفوان شاخد. 
/  معهد فنون الجميلة -سم المسرحق  

أربيل -وزارة التربية  
 

 

 شــناووكـر خـضر خبابا راند. كامـ
ةكلية التربية /شقلاو -الكرديةغة قسم الل  

أربيل –جامعة صلاح الدين   

 ،ەكهاتووێپ كانەرچاوەس یستیو ل نجامەو ئ شەو دوو ب یكەشێو پ ەپوخت  ەل ەیەوەنۆڵیكێل مەئ 
 ەدواتر ل وو،ەڕتەخراو ەكەوەنۆڵیكێل یبازڕێو ئامانج و  كارۆسنوور و ه داییكەشێپ ە: لەیەوێش مەب
 ،یروونناس ده ی ناسهێمك و پ )چه ەوانەل وو،ەڕخراون كێتیەبا  ەباس ل مدا،ەكیە یشەب
....(، دواتر یروونەد ەیخنڕە ،یروونناسەو د بەدەئ وانێن یندەوەیپ ،یروونناسەد یکانەناسێپ
 ،ەوەتەراوڵۆ(دا كەادنامی) یژێدر ەیدیسەق ەل ییروونەد ەندەهڕە ی وانگهڕ له مداەدوو یشەب ەل
 ،ەوەتەنراوێه ۆب انیشیستیوێپ ەیگەڵو ب رباسەب ەخراون یروونەد یكێندەهڕە ندەچ شەب
 ە.....(، لزمیو ساد ت هییسیرگ نه ،ۆیینام ،ییكۆم خه ،یینیشب هڕ ،یینیشب : )گهەوانەل
 .ووەڕتەخراو ەگانێب یزمان ەب ەو پوخت كانەرچاوەس یستیو ل ەكەوەنۆڵیكێل ینجامەئ شداییتاۆك
 

 :نایپەیوەندی نێوانو  ئەدەب روونناسی ی ده مك و پێناسه چه. 1

 :روونناسی ی ده مك و پێناسه چه :١. 1
نناسی لە بنەڕەتدا وڕەگو ڕیشەی دەرو  ، كهگەڕانەوە بۆ مێژوو بۆمان دەردەکەوێتنجامی  ئه  له

 (Psycho) دوو وشە پێک هاتووە زاراوەیەکی لاتينييە و لە)زمانی یۆنانی و  دەگەڕێتەوە بۆ
، کەواتە سایکۆلۆژیا مانای زانست یان توێژینەوە و یان ناسينمانای بە( Logy) مانای دەروونبە

( لە زمانی عەرەبيشدا 33: ٢٠٠٧قەرەچەتانی، ) (یان زانستی دەروون دەروونناسی دەگرێتەوە
زانينی شتە شاراوەکانی دەروون یان زانستی دەروون دێت .  بەمانای( )علم النفس اوەیزار

 یاخود رۆح دێت.  کەواتە دەروونناسی بە واتای زانستی دەروون

بەپێی بارو ونناسەکان وپێناسەکانی دەروونزانی لەلایەن زانایانەوە زۆرن و هەر یەک لە دەر
ونزانی کردووە و بەشێکيان کەمو کوڕیان ودەروونی خۆی و دەوروبەری پێناسەی بۆ دەر ڕەوشی

ئەگەر بڵێين دەروونزانی لێکۆڵينەوەیە لە لایەنی دەروونی مرۆڤ و دیراسەکردنی  چونکە ،تێدایە
،  ی تێدایه وه روون وئه دهنێو ژیانی  له) ی سایكۆلۆژیاش وه رئه به له ،ئەوا لەوانەیە کەموکوڕی تێدابێ

 ،(3 :1968 عزت،() وه كۆڵێته كان ده ڵچوونه ی و هه وه ست و بيره زوو وهه و ئاره  وه بيركردنه له
 ،لایەنی دەروونی مرۆڤ لایەنێکی شاراوەیە و لێکۆڵينەوە لێی لە مەودایەکی بەرتەسکە  واته كه

دەروونی بەکاردێن زۆر کەمن و سەد لە  چونکە ئەو ئامێر و هۆکارانەی بۆ لێکۆڵينەوە لە لایەنی
کە هەر چەند پێيان بکرێت  ،هەرچەندە دەروونزانەکان هەوڵيانداوە و هەوڵ دەدەن)، سەد نين

وردەکان بەکاربهێنن، بەڵام لەگەڵ ئەوەشدا مرۆڤ وەک ڕازێک یان بيرێک زیاتر ئامێرە زانستيە 
 ( . 7 :٢٠٠٧عەلی ، ) (ناوەوەی تاریک و نەزانراون کە زۆربەی بەشەکانی ،ماوەتەوە

 بەڵکو هەست بە پاشماوە و ،ئێمە ناتوانين ڕاستەوخۆ هەست بە دەروون بکەین  بۆیه

 .کەوتەکانی دەکەین لە ڕەفتارکانداردە

  ، كه وه كۆڵێته ميزاد ده وشتی ئاده ڕه له) كو زانستێك بڵێين: سایكۆلۆژیا وهتوانين  ده  واته كه 
فرۆید )هەروەها  ،(3 :1968، عزت) ( وه بيننه كان ده دیار و قسه  هو جووڵ  وه كرده وانيش خۆیان له هئ

دەروونی مرۆڤ وەک چيایەکی  تریش جەخت لەسەر ئەوە دەکەنەوە کە و دەروونناسی
بەفرینە چەندە بە  نازانين ئەم چيا ،دیوی دەرەوەی دەبينين کی نێو دەریایە ئێمە تەنهابەستەڵە

ەک دەکەین بۆ يیورو مژی و تونێل و دو قوڵایی دەریاکەدا شۆڕبوەتەوە لێرەشدا هەست بە تەم
نیا  ته ر به هه وشتی مرۆڤ ڕه ، بۆیە(115: 2017، )ئەسعەد (تێگەیشتن لە دەروونی مرۆڤ

و  توانێت ئه كردنی ده و قسه  وه رزكردنه نگ به ی ده ڕێگه لێجاران له ڵكو گه ، به جموجۆڵ نییه
یا   تهوش ی ڕه ی زانستانه وه توێژینه روونزانی ده بەمەشڕوو.  تیس ماون بیانخاته ی قه ستانه هه

 . كانی هۆشه زانستی كرداره

و   كانی داوه روونییه ده  رنجی دیارده خ و سه وردیی بایه به  وه كۆنه ر له مرۆڤ هه لەم دیدگایەوە
،  سته یوه په  وه خودی مرۆڤێكه به  و شته ئه  زانێت، چونكه ر لێده م، یاخود زۆری هه شتێكی كه

 . بووه سته  رجه زانستیبوونی دواتر به ی به وه و شێوازی نووسین و توێژینه  تی شێوه یهیڵام چۆن به

 دەروونناسی:پێناسەکانی : ٢. ١

زانستەی لە بيرو رەفتار و و ؛ لەەيبریتيدەروونناسی ناسەی ێسادەترین و دیارترین پ
ئەو زانستەیە لە ێتەوە، بە واتایەکی دی؛ دەروونناسی )ڵبوونەوەر دەکۆ هەڵسوکەوتی

نيان و او کارتێکردنەک -تارف هواتە ڕ -گەشەکردنی شوێنەوارەکانی پێکهێنەرەکانی دەروونی مرۆڤ و
ها  روه هه (،8 :2007، زانستييانە )عەلی ساغی و ناساغيان دەکۆڵێتەوە بە شێوەیەکی

  ین: كه روونزانی ده ی ده ی دیكه ندین پێناسه چه به  ئاماژه  وه خواره له

 دەروونناسی زانستێکە لێکۆڵينەوە لە دەروون و ئەوەی لەناو دەرووندایە لە بيرکردنەوەو هەست)
 (.84 :2015عيد، ەس) (و بيرەوەری و هەڵچوون دەکات و ئارەزوو

 ، لەکەوت و کارەکانی مرۆڤ دەکۆڵێتەوەدەروونناسی ئەو زانستەیە کە لە کردار و هەڵسو 
لێکۆڵينەوەی )، (6 :2013)عمر،  (کە هەموو ئەمانە دەرکەوتەی دەروونن ر باوەڕی: ٦. ١ژێ)

دەروونناسی ئەو ) ،(3 :2008 ،عيسا)کردارەکانی هۆشە(زانستانەی ڕەوشتە یا زانستی 
)عمر،  (كات ده زانستەیە کە توێژینەوە لەسەر ڕەوشت و بير و هۆش و ئاکار و هەڵچوونی مرۆڤ

2013: 6.) 

کە دەروونناسی بە شێوەیەکی گشتی و فراوان  ت؛کەواتە لەو پێناسانە بۆمان دەردەکەوێ
 ەفتارڕسيستەمێکە بۆ تێگەیشتن لە بيرکردنەوە و  وڕەفتاری مرۆڤ دەناسێنێ  هەریەکە لە بيرو

و  مرۆڤکردنی کێشەکانی نانی ئەم تێگەیشتنانە بۆ چارەسەربەکارهێ و سۆزی مرۆڤەکان و
ەفتار، ڕنێوان سۆزو ندی  یوه په  یشتن له بۆ تێگه  ره تيده پاشان یارمه كان، ناسينی خودی مرۆڤه

ی مرۆڤ تێبگەین و ڕەفتار و هەڵسوکەوت یبەشێک بێت دەتوانين لە ئەگەر بەشێکی کەميش
لە ڕێگەی بەمەش دەتوانرێت  .بدەین ، هەوڵی دۆزینەوەی چارەسەرەکانشييان بکەینەوە

بۆ  تێبگەین و ڕێگەی گونجاو بگرینە بەر ی تاکيەکانئاوەزیيە یدەرووناسييەوە لە ئاڵۆززانستی 

 .ژیانبينیجيهانبينی و تێگەیشتن لە 

 :چەمک و پێناسەی ئەدەب: ٣. ١

 ێکی ئەدەبی، هەموو دەقرەەی گێڕانەوە بێت؛ ئایدۆلۆژیا و بيهەر وەک باس کراوە ئەدەب بەرلەو
، تەنانەت بەشێکی گرنگی بنەمای ر و ئایدۆلۆژیا لەناو هەناوی خۆیدا دەشارێتەوەبڕێکی زۆر لە بي

چونکە نووسەر  دەروونييە، شی هەر ئەمەیە، لە لایەکی دیکەدا ئەدەب شتێکی ئەفراندنی
، وونی خۆی خاڵيدەكاتەوە لە سۆز و حەزە پەنگخواردووەكانیرهەستی خۆی دەردەبڕێت و دە

هەست و  بير و هەڵگریلە بابەتە ئەدەبييەکان وەردەگرێت، کە  چێژ د ووسولەوێش خوێنەر 
بەهێز لە نێوان بوونی پەیوەندیيەکی هۆکار بۆ دروست ، ئەمانەش دەبنەۆز و خەیاڵننەست و س

 وسەری دەق و خوێنەری دەقدا.نو

ئەوا گوزارەیەکی زۆری هەیە، بەڵام بە  ،گشتی پێناسەی ئەدەب بکەین یەکی شێوهئەگەر بە  
ان هێشتوویانەتەوە و بەجێيان يکە پێشين ی،نایابانە بریتييە لەو شتە)ەکەی يواتا تایبەتي

پيشەی قەشەنگ، مووزیقا و ساز  پەخشان،هێشتووە بۆ دوای خۆیان؛ ئەوانەش وەکوو هۆنراو و 
نووسراوە بووبن یا  و ئاواز و وێنەی بە پەرداخ. ئەمانە بە قسەی جوانی مرواری ئامێز

 بەڵگەی کۆنی سەر بەردەکان کە داستانی ئادەميزاد ئەگێڕنەوە، ئەو نەوا نەنووسراوە،

 (ون گوڵاوپاشی ئەکەنکاریگەرانە کە لە تەلی مووزیقاکانەوە دەر ئەچن و مێشک و دڵ و دەرو
 .(5 :1978، سەجادی)

 :پەیوەندی نێوان ئەدەب و دەروونناسی: ٤. ١

ئاوێنەی عەقڵ و دەروونی ) واتە، ە و هەڵقوڵاوی دەروونی نوسەرەيئەدەب شتێکی دەرووني
، 2015 ،عيدەس) (وێنەکانی گوزارشت کردن لە دەروونواتایەکی تر وێنەیەکە لە  نوسەرە بە

سەرێکی ئەدەبی وس و هەموو نووسەری ڕۆمان و چيرۆکنووشيعرەکانی و نو شاعير له(. 84
ر  ههسەری و، نويانەهەڵقوڵاوی ناخ و دەرووني  ، كهبەرهەمەکانيان دەروونی خۆیان دەنوێنن لە

ویەتی و ویاخود بيني ،هاتووە دابەسەرهاتانەی کە بەسەری ووداو وڕئەو  بی ده ژانرێكی ئه
وسين وێگای نڕدواتر لە  ،لە بيرەوەری و لە مێشکيدا دەمێنێتەوەیەتی دەبن بە بەشێک وبيستو

 .تدەریدەبڕێ

لە دەقێک بۆ دەقێکی تر و لە  سەرەکەیانوکەواتە ئەزموونی دەق بە پێی سایکۆلۆژیای نو 
بەزۆری ئەدەبييان  زانایانی دەروونناسی)  بۆیه ت و جياوازن،وسەرێکی تر دەگۆڕێووسەرێک بۆ نون

کە  ،هەڵهێنجاوە اني، گەلێک ڕاستی دەروونيماددەیەک بۆ بابەتە دەروونييەکان وەکو هەڵبژاردووە،

 (.19 :2013ر، ەموبایەخێکی زۆر مەزنيان هەیە( )ع

پێوەندیيەکی ئاشکراو بەڵگە نەویستە، ئەدەب و دەروونناسی پێوەندی نێوان بگوترێت  ێدەکر
کاریگەری لەسەر ئەدەب هەیە یان  زانستی دەروونی بەدوای ئەوەدا وێڵە ئایا دەروونچونکە )

ەکات ئەدەبيش دروست د بەپێچەوانەوە یاخود کاریگەریيەکە دوولایەنەیە، دیارە دەروون ئەدەب
دەروون ڕۆشن  ئەدەب بەدوای ڕاستييەکانی ژیندا دەگەڕێ تاکو دڵ و دەروون دروست دەکات،

 (،88 :2004ردی،  گه)( اراوهدەروونيش بوارەکانی ژیان کۆدەکاتەوە تاکو ئەدەب بێنێتە ئ ،کاتەوە
و   وێت، بۆ داڕشتنی پێكهاته كی قووڵی ده یه وه بيش بيركردنه ده موو نووسينێكی ئه ها هه روه هه
نوێ  ر له ڵكو سه ر لۆژیك، به سه له  نيا كاركردن نييه ته ڵام شيعر به كان، به یاندنی ئاكامی كاره گه
چۆنيەتی شدا  وه ڵ ئه گه ی بۆ پێكدێنێت، له مانا و واتای دیكهو   وه شێنێته وه ڵده هه  و لۆژیكه ئه

نگی خۆی هەیە و لە بەرهەمەکانی ڕەنگدەداتەوە ووسەر و شاعير گرژیانکردن و ژینگەی ن
دانەبڕاون و ئاوێتەی ەنی دەروونی و ئەدەب دوو شتی لێکلای ويەتی يهەڵقوڵاوی دەروون

دەروونناسی و ئەدەب هەمان )دەڵێت :  بارت( ڵانۆ)ڕوەک دی جيا نابنەوە، لەیەکو یەکتربوونە 
سەریش ونو(، 120: 2017 ،ئەسعەد( )خەیاڵ و بيرۆکە و سۆز و هەستدا ؛خاسيەتيان هەیە لە

 يت،خۆی دەدوێنێ يەکەیيدەبێتەوە و بە جيهانە خەیاڵ ڕناخی خۆی شۆ و ره دا بهلە بەرهەمەکانيي
انەوەی دەروون و سەرەوە دەبێت و ڕەنگدودەروونی نو بەمەش بەرهەمەکەی پەیوەندی بە

 .هەست و نەستيەتی

و لە  دیدەقێکەوە بۆ دەقێکی  ، لەیای نووسەرەکانيانژسایکۆلۆ بەمەش ئەزموونی دەق بەپێی 
یاڵ و  ی هزر و خه وه نگدانه شيعر ڕهتی ) تایبه به بن. تر جياواز دهنووسەرێکەوە بۆ نووسەرێکی 

،  وه ژێر پرسياره  خاته كانی بوون ده واوی دیارده ته  كه رگایه ی ده وه كردنه،  كانه و ڕووداوه  ژینگه
  خشێته ودا ببه سه  ی فره ی، وێنه وه هۆی ئه  بێته ر ده وانی لای نووسه دواجاریش توانای زمانه

شاعير   یاڵ، چونكه خه  به  زمانيش بارگاویيه  یه وه ر ئه به ، له(67 :2011زیز،  كان( )عه هشت
ڵكو جارێكی تر  رناگرێت، به یی و ئاسانی وه ساده  روا به ری خۆی هه وروبه كانی ده ڕووداوه

ش  پێشكه ،هێزتر و به ترر و كاریگه  ناوازهنێكی یربڕ ده و شێواز به و  تریاڵێكی فراوان خه  به

 كات. ی ده كه قه ری ده خوێنه به

 :ڕەخنەی دەروونی: ٥. ١

گشتی ئەو ميتۆدەیە کە کار لەسەر دەقی ئەدەبی دەکات، لە ڕەخنەی دەروونی بەشێوەیەکی 
ەوە و لە گشت يهەر لە منداڵيرانی  گوزهسەر و شێوازی وڕۆچوونی بۆ نێو ژیانی نو ڕێگای

نگی و بەهای خۆی لە شيکردنەوە دەکۆڵێتەوە، ڕەخنەی دەروونی گر سەرونو قۆناغەکانی ژیانی
ش  مه ر، ئه ستی نووسه نه  یشتن به گههەیە، بە مەبەستی  و شلۆڤەکردنی دەقەکان

ی  وه ، ئامانجی شيكردنه ی تازه خنه كانی ڕه وته ڕه  له  كێكه یه)روونی  ی ده خنه ڕه ی وه رئه به له
ی  ڕێگه  له یش مه ئهر،  ستی نووسه كانی نه شاراوه  شوێنه ، تا بگات به بييه ده قی ئه ده

ما  بنه  یه م ئاڕاسته بێت، ئه ده  وه قه ی دهوانبێژیی بونيات هی ڕ استن و وێنهڵێك خو ی كۆمه وه توێژینه

یش  مه ست، ئه ڕاستيی لۆجيكی نه گرێت، تا بگات به خۆ ده كان له یيه خنه ی و ڕهيروون ده
چونکە لە ڕێگای ژیانی ، (230 :2024رزنجی،  به) (بێت ده  وه سته و نهق  ی زمانی ده ڕێگه له

 .کە پێشتر نەزانراوە یان درکی پێنەکراوە ،ییزانيار کەندێه ؛شاعير دەتوانين بگەین بە

 ری توێژهبۆ  سەر و شاعير گرنگی خۆی هەیە،وی نوکردنژیان ەتیيژیان و چۆنيلەم سۆنگەوە 
و ڵابە شێوەیەکی بەرب) یيدەروون ڕەخنەی  بۆیهئەدەبی بۆ لێکۆڵينەوە و شيکردنەوەی دەقەکان. 

و بێ پسپۆری لەو  بەدەر لە شارەزایان ،ڕۆژانەی خەڵکباڵی کێشاوە بەسەر بيرو کارەکانی 
دەروونی  زانستە سوودمەندن، دەروونشيکاری ڕۆژانە لەگەڵيان دەژیت، چونکە شيکردنەوەی

جگە لەوەش کێڵگەیەکی کارکردنە ەکی پتەوی هەیە لەگەڵ هەنووکەدا،وەک ميتۆدێک پێوەندی
(، 32 :2013سەعدون، ) (نی ئێستایەڕابردووی مرۆڤدایە بەڵام هەوڵەکانيشی بۆ تێگەیشت لە

ميتۆدێکی زۆرباوە و )بواری ڕەخنەی ئەدەبيدا،  ی لەيميتۆدی ڕەخنەی دەروونبەم جۆرەش 
ژمارەیەکی زۆری ڕەخنەگران پەیڕەوی بنەماکانی ئەم ميتۆدەیان کردووە، بەمەبەستی 

نی شيکردنەوە و تێگەیشتنی بەرهەمی ئەدەبی و هەوڵدان بۆ گەیشتن بە باری دەروو
راوەی بەرهەمەکە نووسەرەکە تا بەهۆی زانينی ژیانی نووسەرەوە بتوانرێت هەندێک لایەنی شا

کاریگەرترین دەروونی ەخنەی ڕ؛ توانرێ بگوترێت (، بۆیە ده7 :2012سا، عي) (ئاشکرا بکرێت
یگەری ر، ئەمەش کامرۆڤ ئاوەز و هەست و نەستیانی زانياری دەربارەی ميتۆدە بۆ بەدەستهێن

 خستنەسەر ئەنجامی لێکۆڵينەوەکان. وناکیڕودەبێت بۆ 

 

 :مێژووی ڕەخنەی دەروونی: ٦. ١

سەرەتاکانی  ، مرۆڤ هەر لەرۆڤ مێژوویەکی کۆن و دێرینی هەیەلایەنی دەروونی م
 خەمۆکی و و ترس و شەرم :وەک ،ەکان کردووەيهەستی بە دیاردە دەرووني دروستبوونی

وەک بابەتەکانی  ،کایەوەتە لەگەڵ دروستبوونی مرۆڤ هاتۆتەوا هتد. ڕەشبينی ....نگی و  دڵته
کەسانێک و دوای چەندین  کاتێکدا لەسەر دەستی کە لە ،ەيتری زانست و شتەکانی تر ني

هەموو و  بەڵکو بابەتەکە پەیوەستە بە مرۆڤ ،پەرەی پێدرابێتو لێکۆڵينەوە دۆزرابێتەوە 
 ەیجياکردنەوەی دیاردە و نەخۆشيبەڵام هەرچی بە زانستکردن و لێک ،دارەشمرۆڤێکيش بە

، هەر زانایەک ەشە و پێشکەوتنی بەخۆیەوە بينووەئەوا قۆناغ بە قۆناغ بووە و گ ،ەکانەيدەرووني
دابەشی کردووە و و دواتر   نجامداوه ئهبارەی  له ی ی تازه وه توێژینههاتووە رێك  توێژه یاخود

يە سەر زانياریيە نوێی بەدەستهێناوە و خستویەتي زانياری ئينجا ،ووەکرد جۆرەکانی دیاری

 .کۆنەکان

بەڵکو خۆی لە بابەتەکانی فەلسەفە و  ،نەبووە لەسەرەتادا ئەم زانستە بوونێکی سەربەخۆی 
سەرەتای سەرهەڵدانييەوە وەک زانستەکانی تر  دەروونزانی لە)  واته ، ەوەیلۆژیک و .... پێچابوو

بەناوبانگترین  لە فەلسەفە بەزانستی ڕوح دەژمێردرا لەلایەن یۆنانييەکانەوەبەشێک بووە 



 2024  لسنة 1العدد:  19المجـلد :      ت الإنسانيةـاجامعة كركوك/ للدراس ةلمج
 

 

759 
 

لەبارەی  کە،بوون (23: 2011، یززەع) ۆنان سوکرات و ئەفلاتون و ئەرستۆ(فەیلەسوفەکانی ی
شيکردنەودی دەروونی دیمانەیەکە لە زانستی )پێيوایە  (فرۆید)ها  روه هه ئەم زانستە دواون،

 (.32 :2013سەعدون، يەکان( )ەژاندنە هۆشی و دەمارگيریڵڕێبازێکە لە چارەکردنی ش دەروون و

(ستۆ هئەر) ڕوو لەبارەی )تيۆرەکەی خۆی خستەلەڕەخنەی ئەدەبی  ندالە چوارەمی پێش زایي

التطهير( و وتی غایەی تراژیدیا بۆ ئەوەیە بەزەیی و ترس بوروژێنێ، نەفسيش زیاد ) پاکبوونەوە
لەو دوو سۆزە، لێرەدا هاوسەنگييەک دروست دەبێت لەسەر شاعيری  دەبێتەوە لەپێویست پاک

، کە هەڵوێستی تووندی (ئەفلاتوون)بەرپەرچ دانەوەیە بوو بۆ  دەروونی جۆراوجۆردا، ئەمەش
چونکە بەبيری ئەو شاعيران لاسایی کەرەوەن،  بەرانبەر بەشاعيران هەڵگرتبوو لەکۆمارەکەیدا،

ەکات و شتێکی خراپی د ە، چونکە کار لەسۆزیيتێکدەر (لاتوونئەف)کاری شيعر لەدیدی 
پاڵەوانان  ، کە ستایشی خودا ووەشدا هەندێ لە شعری قبوڵ کردووە، لەگەڵ ئەکۆمەڵایەتييە

 باس لەلایەنێکی دەروونی (ئەفلاتون)لێرەدا (، 10 -9 :2012، )عيسا (کەنپياوە باشەکان دە
 دا دەبات، بەمەشڕێيانوروژاندنی دەروونی و بەلا تە هۆیکە دەبێ ،عرداي( دەکات لە ش)سۆز

فرۆید  ١٨٩٩ساڵی   له  کە ،ی دادەنرێتيڕەخنەی دەروون بە دامەزرێنەری (فرۆید)ی  وه ئه
، منی باڵا ئەو، ،باسی لایەنی من  ( بڵاوکردەوە، كهلێکدانەوەی خەونەکان) بارەی کتێبێکی لە

 کاریگەری نەست و نائاگایی کردووە.

يدا یتيا  ، كهدايەخنەی دەروونيڕدادەنرێت لە بواری  (فرۆید)بە یەکەمين لێکۆڵينەوەی  ئەم کتێبە
كانی مرۆڤ  زه جێ كردنی حه  هۆی جێبه  بێته ده  كه  ونيشی كردووه ماكانی خه بنه) باسی

مين  كه یه  مه ئه  ،ست كردووه یوه ماری په خۆشی ده نه دیبانی به ندان و ئه رمه ها هونه روه هه
 لە ساڵیها  روه هه (.56 :2011ليل،  خهروونی( ) ی ده خنه بواری ڕه له  ی فرۆید بووه وه لێكۆڵينه

وە بەربڵاوترین بزوتنەوەی ئەم زانستە گەیشتە لوتکە و ترۆپکی گەشەکردن و بو( 1925)
، پاش وە ناودارترین ڕابەری ئەم زانستەیش بە ماوەیەکی زۆر کەم بو(فرۆید)، جيهانی

کە تا ئێستاش  ،تووینشورێکی بێ هاوتا و پڕ لە زانياری بۆ بەجێ هێوفرۆید کەلەپمەرگيشی 
     . یه دا ههود و کاریگەری خۆیان لەو بوارەوس

                                   

 :(فرۆید)ونشیکاری وچەمک و بنەماکانی کەسایەتی لە ڕوانگەی دەر: 7. ١

کەسێتی خستەڕوو لەڕێی مامەڵەکردنی لەگەڵ نەخۆشە  بيرۆکەی خۆی سەبارەت بە (فرۆید)
ەقڵی ها ع روه هه ە،ينەست کليلی تێگەیشتنی کەسایەتي  كه ؛پێيوابوو ەکان،يدەرووني

بەشی لەبەرچاو دیارە،  کتەنها یە و مرۆڤيشی وەک چيای بەفر ناساند، نۆبەشی لەژێر ئاوە
لێمان  و بەشی زۆریشیەقڵمان دەکەین عکی وبەشێکی بچو واتە ئێمە تەنها درک بە

 . شاراوەیه

کە  ،(و منی باڵا egoمن  و "Id ئەو "ێتی مرۆڤی بۆ سێ بەش دابەش کرد )کەس (فرۆید)
بەشانە خەسڵەت و سيماو هەروەها گيروگرفت و داواکاری خۆی هەیە، کە  هەریەک لەو

لەململانێدان، بەشەکانی دیکە، زۆرجاریش دژ بەیەکترن و  جياوازە لەگەڵ تایبەتمەندیەکانی
يانەوە کاردەکات و ێبەهۆی پەیوەستی ئەم س بەڵام لەیەکتری جيانابنەوە و کەسێتی مرۆڤ

  خاته ڵكو هێز و توانای ده رناكات، به تی هێرش به من( دژایهباردا ) ی شياو و له نموونه ه ل)
زیادبوونی كان، ریزه ( غه راتێنه اتووچۆ)تهه له یشتن تێگه به  وه كاته تی و خۆی سنووردار ده خزمه

و   وه كاته ی دامركاندن تاقيده وكاته ئهگرژی، نجی دامركان له ره نج و سه ستی ڕه گرژی و هه

بەرووی غەریزە بە ەردەوام وەک لەمپەرێک ڕووب  ربۆیه هه(، 103، 2005، یدۆفر) (كات چاودێری ده
 .تميرات بۆماوە تێکەڵاوەکان دەوەستێ

 Id :ئەو-

 بە بەئاگایيەوە، بناغەی کەسێتييە، کەسێتيدا و بەردەوام وروژاوە، دوورە لە لە ڕەگەزی بایۆلۆژیيە
  یلييه وامی مه رده به  شدا به وه ڵ ئه گه ، لهەشی پێکهاتەی دەروونی لەکەسێتيداگەورەترین ب

زوو و  ز و ئاره موو حه هه  ، كه قڵه ی ئه شه و به ئيد ئه) كات ده  كانی خۆی ئاراسته جنسييه

  (.68 :1999نجاتی، ()تی یه دایكبووندا هه كاتی له مرۆڤ له  كه  ،ی تێدایه تانه سيفه

 دایک دەبێت و بەدرێژایی  دا لەيدایک دەبێت تەنيا ئەم بەشەی هەیە و لەگەڵي مرۆڤ لە کاتێک
و ئارەزووە  گشت بۆماوە و پێداویستی و حەز ئەم بەشە لە لەگەڵيدا دەمێنێتەوە، ژیانيشی هەر

گشت یاسا و پڕەنسيپە لۆژیکييەکانی مرۆڤ کاردەکات و هيچ  ئەو دوور لە ،ەکان پێکهاتووەيئاژەڵي
هەروەها بەهای کۆمەڵایەتی نازانێت و گوێڕایەڵيان  ،و ئاکاری جوان نەریت و شتێ دەربارەی داب

ا ئەو ،یان تينوو لەهەر شوێنێکدا بێت،ئەگەر برسی بێت ،شيرەخۆر بۆ نموونە منداڵی ،نابێت
ئەگەر لەباوەشی  ڵدانی پڕ بوو خۆی لێ ڕزگار دەکات،ميزە دەست دەکات بەگریان، یان

پێداویستيانەی و  ئهساوایە دەیەوێت بەهەر شێوەیەک بێت  گەورەترین مرۆڤدا بێت، چونکە ئەو
کە  ،واتە ئەو پێت دەڵێت نەک ژینگەی دەرەوە،، پەیوەندی بەجەستەوە هەیە  ه. ئەوتێر بکات

، تەوەرەی وجودی تاک دیاری دەکاتئاین .  بێ گوێدانە دابو نەریت و، لێيە بيکەئەوەی حەزت 

 .پرەنسيپی چيژ حوکمی بەسەردا دەکات

 Ego :من -

ئەو لایەنە کەسيەتييە )ە لە يکە بریتي ،بەشی دووەمە لە دابەشکردنی کەسایەتی لای فرۆید
وەرگرتن و ناردنی وروژێنەرەکان ( گەشە دەکات و خۆی لەگەڵ دەرەوەی تویکلە چينی )ئيد کە لە

واتا لە دەرەوەی بنەمای تێرکردنی حەز و ئارەزوو دەڕوات .  ،(55 :2002)ساڵح،  (دەگونجێنێ
هەوڵی جێبەجێ کردنی گشت یاساکانی مرۆڤ دەدات و پەیوەستی دەکات بە واقيع و لەسەر 

ئەو بيرانەی کە دەڕوات، چاودێری ڕەفتاری مرۆڤ دەکات و ناهێڵێت هەموو  بنەمای لۆژیک

 . هەیەتی جێ بەجێی بکات

 بوونی داب و نەریت و یاسا کۆمەڵایتييەکان لە قاوغێکی ڕازی)دەدات بەشێوەیەک من هەوڵ 
( ئەو) کە فشاری دەخەنە سەری، هەوڵدەدات حەزە فسيۆلۆژیيەکانی ،ئەو سێ زلهێزەی

وەک  (من) ،(31 :2012، )ڕەسوڵ (منی باڵا(ش ڕازی بکاتشێوەکان دەربڕێ و ) بەشێوەیەک لە
نەک  ،دەوەستێت و بەپێی بنەمای واقيع کاردەکات (ئەو و منی باڵا و واقيع)نێوان  لە ناوبژیوانێک

، چونکە زۆر سەختە مرۆڤ ئەرکی من زۆر قورسە :دەڵێت (فرۆید) لەزەت، بنەمای چێژ یاخود
هەمان کاتدا بەرەنگاری لە  -من –، کەچی دوو ئاغا و کەڵەگایەک بێت لەیەک کاتدا خزمەتکاری

 (.240 :2016مەلازادە ، بێتەوە( )هەر سێ جيهانی ئەو و منی باڵا و جيهانی دەرەوەش دە

کە و خراپەی واقيعەکە دەکۆڵێتەوە. ئەوە چونکە لە چا ،ييەوە ڕاستييەکان دەبينێتلەڕاست (من)
 ندی یاخود چه ،وە هخوازراوە لەلایەن دەوروبەر تا چەند ئەم کردارە  ، كهدات هيشانی مرۆڤ دپ

تا مرۆڤ کارەکەی  ،گونجاو دەدۆزێتەوە ، فۆڕمی گونجاو و کاتیخوازراوە لەلایەن خودی مرۆڤەوە

 کارەکە بکات. بڕیار لەسەر ئەنجامدانی ، نەک لەسەر بنەمای چێژبکات

   super ego  :منی باڵا - 

کە مەڵبەندی هەموو لایەنە  ،منی باڵا بەشی سێيەمە لە کەسایەتی بەلای فرۆیدەوە
بەلای فرۆیدەوە کەسایەتی مرۆڤ لە منی ) يی و ئاینييەکانە،ئاکر و بەها کۆمەڵایەت بەرزەکانی

، بۆ ئەوەی ە کە زۆر بە ئاگاوە مامەڵە دەکاتدەردەکەوێت و شێوە ڕێکخراوی مرۆڤ باڵادا

 (.86 :2015، عيدە)س (بپارێزێت کەسایەتی تاک

(منی باڵا) لەلایەن دایک و باوک و سزا ) ( پاداشت وئەنجامی پەروەردە و بەکارهێنانی لە
، ڕووی و ویژدانييە ئەم بەشە کەسێتييەکی نمونەیی) اردەور دروست دەبێت،کەسانی چو

کردنەوە و  " بریتييە لە لە لاساییکە ناو دەبرێت بە " منی نمونەیی ،(یەکەمی )منی باڵا
گرنگ  ئاکارە جوانەکانی دایک و باوک و مامۆستا و کەسەدەمەلاسکی گشت بەها و ڕەوشت و 

وەردەگرێت و کاتێک  (ویژدان)دەوری (، 31 :2021 ،ەسوڵڕ) (و خۆشەویستەکانی ناو کۆمەڵ
سەرکوتکردنی دەدات بۆ )منی باڵا هەوڵ .دانان ور بۆ ئەوودەچێتە ناو مرۆڤ دەست دەکات بە سن

کاریان  ئەوانەی کە سيمایەکی جنسی و دوژمن پاڵنەر و حەز و ئارەزووەکانی ئەو بەتایبەتی
 ، منی باڵا هەوڵدەدات کە جيهانی دەرەوە و ناوەوە سەر لەنوێ بەپێی ئارەزوو و ئاواتەهەیە

 (. 242 :2016، مەلازادە) (ە بەو شێوەیەی کە خۆی دەیەوێتنمونەیيەکانی دابڕێژێتەو

(باڵا منی) کە لە ناخماندا جێگای خۆیان دەکەنەوە  ،هەوڵی سەرکوتکردنی ئەو ڕەوشتانە دەدات
ە تایبەتييەکانی مرۆڤ ورێک بۆ ئارەزوووگەورە دەبن و دەبنە بەشێک لە ئێمە ، سن و لەگەڵماندا

ئيد و سوپەر ئيگۆ سەرەڕای جياوازیيە سەرەکييەکانيان کەچی )کە  ،فرۆید وای دەبينێدادەنێت، 
ئيد( نوێنەرایەتی دەسەڵاتی بە ميرات ) و ارن ئەویش دەسەڵاتی ڕابردووەبەشد لە شتێکدا

سوپەر ئيگۆش نوێنەرایەتی ئەو دەسەڵاتە دەکات کەلە خەڵکەوە بۆ تاک  بۆماوە دەکات و
  (.57 :2002 ،ساڵح( )ماوەتەوە

بەڵام هەرچی منی باڵایە تاک لەڕێگەی ، نوێنەری بۆماوەزانی مرۆڤ دەکات (دئەو یاخود ئي)واتە 

  .وا لێدەکات لاسایی بکاتەوە خەڵکەوە وەریدەگرێت و مرۆڤ

 

 :دا(قەسیدەی درێژی )یادنامەلە  یڕەهەندە دەروونی. 2

 گەشبینی:: ١. ٢
ئەم چەمكە لە بواری دەروونناسيدا تازەیە، دەگەڕێتەوە بۆ ساڵانی پەنجای سەدەی بيستەم،  

گەشبينی ڕوانينێكی ئەرێنيانەیە و بيركردنەوەیەكی باش بۆ پێشوازیكردن لە ژیان، ئەمەش لە 

و جوانی ڕووداوەكان بەسەر دەروونی  و گەشبينی  ساتەوەختی وەهادایە، كە لایەنی شادی 
و دڵتەنگی، كەسی  و ناخۆشی  ، لەبری ڕەنگدانەوەی لایەنی ناشادی  ڵا دەبێمرۆڤدا زا

و  گەشبينيش ئەوكەسەیە، كە تێڕوانينەكانی بۆ ئایندە گەشبينانەیە و لە بازنەی دڵخۆشی
شادیەوە دەسوڕێنەوە، بە واتایەكی دی؛ گەشبينی ڕوانينی تاكە بۆ ئایندە لە ڕوانگەی 

و  تە )كەسی گەشبين بە دڵێكی پڕ لە هيواو ئاوات دەروونێكی شادەوە دێتەبوون، وا
گەشبينييەوە دەڕوانێت بۆ ئایندەو بڕوای بە دواڕۆژێكی پرشنگدارو دیار هەیە، تەنانەت تێڕوانينی 

و دەوروبەر هەر لەو لایەنانەوە سەرچاوە دەگرێت، كە  بۆ هەموو دیاردەیەكی واقيع 
 (.16: 2010ی، ڕەنگپێدەرەوەی دەروونە گەشبينەكەیەتی( )الامام

(، تاك 34: 2010ی، ط)السل غە و پێگەی گشتييە بۆ ژیان()فرۆید( پێی وایە؛ )گەشبينی بنا
گەشبينە لە ژیانيدا ئەگەر ڕووداوی ناخۆش لە لای نەبووبێتە هۆی دروستبوونی گرێی دەروونی، 

گەیشتنی پێيان ئەمەش لە كاتانەدایە، كە ئامانجێك/ ئامانجەكانی لە ژیان دیاری دەكات و بەرەو 
كۆڵنادات و  -وچاری تەنگژە و كۆسپيش بوو لە ڕێگەی گەیشتندا ئەووهەنگاو دەنێت و گەر د

 بەردەم دەبێت و سوورتر دەبێت لە گەیشتن پێی و بەدەستهێنانی ئەنجامێك كە خۆی دەیەوێت.

بۆیە لەم دیدگەوە شاعير لەم قەسيدە درێژەدا هەموو ئامانج و ئاواتی گەیشتنە بە یارەكەی، 
چەندین خەونی ئەرخەوانی دەكاتە ئامانجی و بەو هيوایەشەوە هەنگاو بەرەو ژیان دەنێت، وەك 

 لە بەشێك لە دێر و نيوەدێرەكاندا ئەو حاڵەتە دەروونييە بە ڕوونی بەرچاو دەكەون، وەك دەڵێت:
 كێ دەزانێ من بەقەد چی خۆشم دەوێی!_ 

 بەقەد بەرزی مانای ژیان؟!
 گەنجیم؟! بەقەد خۆم یانیش نیشتیمان!بەقەد هیوای عومری 

 نانا گیانە لەوەش زیاتر خۆشم دەوێ ی!_ 
 (20: 2006)ڕەسوڵ،  عیشقت بوومە و لەحزەیەكیش بێ تۆ ناژیم!

 

دەڵێت؛ كە چەند ۆی بۆ یارەكەی بەیان دەكات و پێيشاعير لێرەدا هەست و سۆزی خ
بەو خۆشەویستييەوە خۆشيدەوێت، خۆشەویستييەك و كە هيوای هەموو ژیانييەتی و 

گيرۆدەبووە، هيوای ژیانی داهاتووی لەسەر هەڵچنيووە، بۆیە لە دیدگەی خۆی دەڕوانێتە 
بەرانبەری كە ئەميش بەو ڕادەیە خۆشيدەوێت، بەمەش گەشبينە كە ئەم عەشقە دەگاتە مراد 

 و مەبەست.
 
ق لەسەر بابەتێك دواتر شاعير باس لەو تۆران و دووركەوتنەوە كاتييانە دەكات، كە دوو عاش 

 ليكدەتۆرێن و پاش ماوەیەكی كەم ئاشت دەبنەوە؛
 ئەو جار جار لێم توڕە دەبوو..._ 

 بەشیعرێ دەگەڕایەوە!
 منیش كە لێی تووڕەبامە. وەك موغناتیس

 نیگایێكی عاشقانەی ڕایدەكێشامەوە داوە!
 تەنیا نیگای چاوی بەس بوو!

 من كەسی بووم، ئاشنای بووم
 برای بوومتا باوك و دایك و 

 (25- 24: 2006)ڕەسوڵ،   ئەویش بۆمن هەموو كەس بوو!
لێرەدا باس لەو حاڵەتانە دەكات، كە تۆرانەكانی نێوانيان كورت و كاتی بووە، جۆرێك لە نازكردن و 
لەخۆڕازیبوون پێوەدیاربووە، چونكە ئەو عەشقە بە جۆرێك گەورە و پڕ هيوابووە، هەردووكيان 

نەیانویستووە لەدەستی بدەن، هەر بەم عەشقە و بۆ ئەو )شاعير و دولبەر(ەكەی 
عەشقەكەش ژیاون و كۆڵيان نەداوە، بۆیە لە داهاتوو و پێكگەیشتنيان دڵنيابوونە و ئەمەش بۆتە 

 هۆی گەشبينی لای شاعير.
 

هەر ئەو عەشقە و دڵنيایيەی، كە باسكرا وای لە هزر و هەستی شاعيركردووە، باوەڕ بەهيچ 
 جگە لە گەیشتن و شادبوون بە یارەكەی، وەك دەڵێت:شتێك نەهێنێت، 

 وا چوار وەرزی عومری سیسیش بەسەر دەچێ_ 
 هەر بەهیوام مۆسیقای دەنگی ناسكت

 جارێكی تر لە گوێمدا بلەرێتەوە!
 هەموو رۆژێ بە دیار رێگا و شەقامەكانی ئەم شارە رێگا ئەبڕم

 ئەڵێم رۆژێ هەر دێتەوە!
 (18 :2006)ڕەسوڵ،   لە تۆ ئەسوڕێتەوە!تۆ مەداری هەموو بوونی بوون 

 وەك لێرەدا دیارە شاعير دوای دابڕانيش لە یارەكەی، ئەو عەشقە گەورەی، كە بۆی هەبووە
نی پێوەدیارە، بۆیە دوای نایەوێت باوەڕ بەخۆی بێنێت؛ كە يهێشتا بە هيواوەی دەژیت و گەشب

وەڕوانييدایە و دەڵێت: )ئەڵێم ڕۆژێ ئيتر یارەكەی ناگەڕێتەوە، بەڵكو ئەو/ شاعير هەميشە لە چا

 هەر دێتەوە!(، ئەمەش ئەوپەڕی گەشبينييە لە كاتێكدا ئەو دووچاری دابڕان و دووركەوتنەوەبووە،
)دڵڕاوكێی دابڕان(ی، هەر لە سەرەتاوە  ئەگەرچی ئە م ترس: )ترس دوور( و دڵەڕاوكێييەی

 بردوون. بەلاڕێيداهەبووە و كەچی خۆشەویستی یار و بەڵێنە ناڕاستەكانی 
 
  دڵەڕاوكێ: ٢. ٢

هەڵچوونێكی دەروونييە ئاماژەیە بۆ هەستكردن بە ترسێكی گەورە یاخود مەترسيەك،   دڵەڕاوكێ
كە ڕوودانی نزیكە، یان هەڕەشە و ترسێك كە سەرچاوەكەی نادیارە، لەگەڵا هەستكردن بە 

ەیوەستە بە دواڕۆژ و ر ئەم ترسە پو فشار و ترسێكی دانەڕێژراو لەڕووی بابەتييەوە، )زۆرجا گرژی 
و بێزاریيە، دۆخێكە لە  ؛ پەشێویی (، بە واتایەكی دیكە دڵەڕاوكێ96: 1983الدباغ، ، ئایندە(وە )

ترس، ئەمەش دیاردەیەكی ئاسایيە لە هەمان كاتيشدا سروشتييە، چونكە هەر كاتێك 
چاری دەبين، بۆیە وو ئاسایشمان لەدەستدا ئەوە دو هەستمان كرد بە مەترسی و ئارامی 

 و وەڕسيی دەكات، لەگەڵ ئەوەشدا دەترسێت. مرۆڤ بەردەوام هەست بە دڵتەنگی 
و لە  زۆر نزیكن لە دیاردە و خاسيەتەكانی ترس   لەم دیدگەوە )دیاردە و خاسيەتەكانی دڵەڕاوكێ

راوە( زۆر لایەنەوە لەیەك دەچن، جياوازی نێوانيان ئەوەیە، كە ترس كاتييە و سەرچاوەكەشی زان
بەپێچەوانەوە، حاڵەتێكی بەردەوامە و   ( ، بەڵام دڵەڕاوكێ39: 2010)قەرەچەتانی، 

حاڵەتێكی دەروونييە و   سەرچاوەكەشی دەشێت زانراوبێت یان نەزانراوبێت، بەم پێيە دڵەڕاوكێ
وەڵامدانەوەیە بۆ مەترسيەكی ناوەكی یان دەرەكی، لەم بارەیەوە )فرۆید( باوەڕی وایە، كە 

و  حاڵەتێكە لە ترسەوە تاك تووشی دەبێت، لە ئاكاميشدا دەبێتە مایەی دڵتەنگی   وكێ)دڵەڕا
هەميشە ميزاجی گرژە و ڕەشبينە و   و پەستی، كەسی تووشبوو بە دڵەڕاوكێ غەمباری 

و بە ناخی خۆیاندا   -تەنانەت لە خودی خۆشيان -دوودڵە و ڕاڕایە لە ژیاندا، زۆر سكاڵا دەردەبڕن
و جێگيریی( )فروید، القلق،  و نائارامن، وێڵن بەدوای ئارامی  شە بە گومانن ڕۆدەچن و هەمي

2006 :51.) 
هەڵبەتە بەپێی بارودۆخی ژیانی تاك و شوێن و كۆمەڵگە جۆرەكانی دڵەڕاوكێ زۆرن، لەوانە: 
)دڵەڕاوكێی سێكسی، دڵەڕاوكێی دووركەوتنەوە و دابڕان، دڵەڕاوكێی قۆناغ، دڵەڕاوكێی 

ەڕاوكێی ئایندە و پێشبينيكراو....(، ئەمانەش جاری وایە كاتيين و بە ماوەیەك چەوسانەوە، دڵ
نامێنن، كەچی لە بەرانبەردا هەیە بە درێژایی ژیانی لە گەڵيدا دەمێنێتەوە و دەبێتە حاڵەتێكی 

،  هدەروونی چەسپاوی ناجێگير لە كەسایەتييەكەیدا، شاعيریش وەكو ئەندامێكی كۆمەڵگ
وا لە ژیت، بۆیە زۆرن ئەو هۆكارانەی كەەی تێيدا دەگدەرهاوێشەكانی ئەو كۆمەڵپەیوەست بە 

وچاری ترس و دڵەڕاوكێ بێت، لەوانە؛ )گۆڕانی قۆناغ و نەگونجانی وتاكەكان و شاعير بكەن كە د

خود، دابڕان و بێبەشبوون لە خۆشەویستی، دووركەوتنەوە لە شوێن، تێرنەكردنی حەزە 
و دادپەروەری تاك تووشی  و ئاسایش سات، )نەبوونی ئارامیسێكسييەكان، شەڕ و كارە

(، لەلایەكی دیكە شاعير بەهۆی هۆشياری و 42: 2010دەكات( )قەرەچەتانی،   دڵەڕاوكێ
وداوو و كارەساتەكان دەكات، بۆیە وهۆشمەندیيەی هەیەتی، زووتر و زۆرتر و زیاتر هەست ڕ

ەروونی و جۆرێك لە هەژانی ناخ و بير و ئەمانە دەبنە هۆی ئەوەی تووشی شڵەژانی د رزۆرجا
 دڵەڕاوكێی بكات.

كە هەموویان  ،لەم سۆنگەوە لەم قەسيدەی )یادنامە(دا چەندین جۆری دڵەڕاوكێ بەدەردەكەون
سەرچاوە و ڕەگيان لە خودی )یار( گرتووە، چونكە شاعير خۆشەویستييەكی لە بێسنووری بۆ 

اوكێوە لە داهاتووی خۆی دەڕوانێت و ئەمەش یارەكەی هەبووە، بۆیە هەميشە بە ترس و دڵەڕ
ی شیارەكە و اوە كارەساتباریيەكە، ئەوە بەبير خۆیدپێشبينی دەكات، بۆیە دوای ڕوودانی ڕوو

دێنتەوە كە ئەو هەميشە لە دوودڵی ژیاوە و ئەم جيابوونەشی لەپێشچاوبووە، وەك لەم چەند 
 ڕستە شيعریيەدا بەرچاودەكەوێت:

 ووتانت لێ دیارەتۆ ئێوارەی ڕەنگی س_ 

 (48-47: 2006 )ڕەسوڵ، عەشقی خۆم هەڵدەواسرێم! لە یەكەم ژوانا زانیم بە
 
 سەرەتا بوو. من دەمزانی! _ 

 ئەوەی وەفا بێت لات نییە؟!
 ئەگەر یەكێ وەفای نەبێ.

 (53: 2006 )ڕەسوڵ، شەونخوونی شاعیری شێتی لا چییە؟!
وە بەر باس، كاتێك بە پێكەوەبوون، دێنێتە دواتر بەهۆی نۆستالژیا و گەڕانەوە بۆ ئەو سانەی

 هەیە: تمن ترسم لە دابڕان و جيابوونەوەتووە، یارەكەی گو
 پێش بینیم كرد.. ئەم پێشبینییەم هاتەجێ_ 

 وتم گیانە... نە من دەبم بە سیامەند و
 (26: 2006)ڕەسوڵ،  نەتۆش خەجێ..! 
 
 دەمووت: ئەڕۆی! وەك ڕووباری سەرشێت ئاسا!_ 

 (92: 2006 )ڕەسوڵ، !لەبیردەكەی خۆشەویستیم، وایە یاسا
 
 لە ئەلفەوە تاكو یا، تۆ بێ وەفای!_ 

 هەر لە یەكەم دیدەنییەوە، زانیم بۆ گیانم ئازاری و
 (125: 2006)ڕەسوڵ،  بۆ خەونەكانم فاتیحای!

 
ئەم شاعير كاتێك ئەم قسانە بە گوێی یارەكەی دادەدات، كە دوو دڵە لە ئاكام و ئەنجامی 

 عەشقە، ئەترسێ عەشقی بە ئاكام نەگات و لە ژیاندا ناكام بێت:
 دوودڵ بووم تا سەر ئێسقانم!_ 

 دوو دڵ بووم لەناو یەك گیانم!
: 2006)ڕەسوڵ،  تا دوو دڵ بوم لە هەموو شتێكی ژیانم. دوو دڵیت كردمیە دوو كەس!

36) 
 

و ژیانی پێكەوەیی پێدەدات، كەچی )یار(كەی دووبارە و چەندبارە بەڵێنی مردن  لە بەرانبەریشدا
 سەر: نایباتە

 من پێم ووتی و هەر نەتسەلماند_ 

 دوو دڵ بووم، تۆش كۆمپیاڵەی ماندوونەناسیت بۆم مۆركرد!
 وتم كچێ عەشق مەرگە... بۆ سووتانی شەوانی ناگری بەرگە!

 (35: 2006)ڕەسوڵ،  وتت ئەبم بە پێشمەرگە!!!
شاعير گوزارشتن لەو باری دەروونيێكی ناجێگيرە و نائارام، ئەم دەربڕینانەی  لەم دیدگەیەوە

ئەمەش بە ڕاستەوخۆ دەدركێنێت، چونكە شاعير بەشێك لە تێڕوانينەكانی بۆ داهاتوو بریتييە لە 
بڕوا نەبوونی بە داهاتوو، یاخود ترس لە ئایندە، كە بە بڕوای بەشێك لە دەروونناسان ئەمە 

وبۆچوونی نەرێنی و  و بير یندە، كە تاك بەدەست؛ خەمۆكی و هيوا بۆ ئا تێكەڵەیەكە لە ترس 
هيوایی دەناڵێنێت، ئەمەش وەكو گوترا دڵەڕاوكێيەكە حاڵەتێكی تێكەڵەیە   و بێ بێزاری   دڵەڕاوكێ

و دڵنيا نەبوون لە ئایندە، ئەمەشی لە ساردی و بێدەنگی یارەكەی سەرچاوەی گرتووە،  لە ترس
 بۆیە دەڵێت:

 ئەو بێدەنگییەت دەكوژێ!بێ دەنگ مەبە، _ 
 عیشقی بێدەنگ، وەك گۆرانی

 بێ ئاواز و مۆسیقایە!

 ئەوینی كڕ، خۆشەویستی مات و كپیش!
 ئاخر گیانە

 (21: 2006)ڕەسوڵ،  دوو دڵی و گومانی تیایە!
 

دواتر دەگاتە ئەو واقيعەی؛ پێشبينييەكەی دێتەجێ: یارەكەی جێيدەهێڵێت، بۆیە ترس و 
 دەبێتە ڕاستی، وەك دەڵێت:دڵەڕاوكێيەكەی لێ 

 ەقەد دوو مەرگ ئەترسم!ب_ 
 بەقەد دوو ئازار ئەپرسم!

 ئەبێ منی لەبیر مابێ؟ هەر بۆم بژی؟

 (19: 2006)ڕەسوڵ، ڕاوە و لە خەمی یەكێكی تر دایە! یان گۆ
 

دواجار ئەو ترس و دڵەڕاوكێيە دەبێتە واقيعێكی پەیوەست و گرێدراو بە ژیانی شاعير، بەجۆرێك 
ری لەسەر بيركردنەوە و هەست و نەست و ژیان و گوزەرانی جێدەهێلێت، بەمەش كاریگە

 تووشی بێ ئومێدی و خەمۆكی دەكات.
  

 خەمۆكی:: ٣. ٢
و  و ناخۆشی( ڕاستەوخۆ لەسەر گۆڕانە فسيۆلۆجييەكان  هەڵچوونەكان بەگشتی )خۆشی

یان كاتييە یان  ،هەڵچوونانەشدەروونييەكان كاریگەرن و مرۆڤ دەخەنە بارێكی تایبەتييەوە ئەو 
و لەوانەیە تا كاتێكی درێژیش  ڕەوشتێكی دووبارە بووە لە حاڵەتێكی نائاسایی بەدەردەكەوێت

بخایەنێت، )زۆرجاریش هۆكارێكی بەرجەستە و دیاریكراوی نييە، وەكو كاریگەری ڕووداوەكانی 
اوە دەبنە هۆكاری سەردەمانی زوو، ئەو پەروەردەیەی، كە خودی كەسێتی لەسەر بنيات نر

و كەمی هەڵچوونەكان، بەتایبەتی هەڵچوونی ناخۆش،  دەستنيشانكردنی ئاستی زۆری 
، سوڵ هڕو گەورەیی هەڵچوونەكان بەدەردەخەن( ) كاریگەربوونی ڕووداوەكانيش ڕادەی بچووكی 

و بارێكی دەروونييە لە خەمباریەكی چڕ یاخود خەستی  (، )خەمۆكی(ش حاڵەت 114: 2006
و خەمباریيەوە سەرچاوەدەگرێت، كە )دەربڕینە لە شتێكی  ام كە لە دۆخێكی ئازاراوی بەردەو

نادیار لە كەسی ئازاراوی خەمبار سەرهەڵدەدات، دەربڕینە لە شتێكی نادیار، هەندێكجار 
و خەم و خەفەتەیيە كە تووشی بووە(  كەسی خەمۆك )خۆ(ی سەرچاوەی ئەو دڵتەنگی 

يە خەمۆكی وەكو جۆرە هەستێك یان جۆرە ميزاجێك، كەم كەس (، بەم پێ79: 2000)العنانی، 
و بەربەرەكانی دەروونييدا تووشی    هەیە تووشی نەبووبێت، ئەویش لە ئەنجامی دڵەراوكێ

و ڕەشبينی  هيوایی   و بێ و وەڕس بوون  و بێزاری  ، لە گرنگترین نيشانەكانی )ئارام نەبوون  دەبێ
و ڕاڕایيەوە  دڵتەنگی....( كەسی خەمۆك بەچاوی گومان لە ژیان، هەستكردنی بەردەوام بە 

 دەڕوانێتە ژیان.
و پەژارە و نەهامەتی  لەم سۆنگەیەوە ئەو كەسانەی بەشی هەرە زۆری ژیانيان بە خەم 

و نامۆیی...(  و خەمۆكی  بەسەردەبەن، زۆرجار تووشی هەڵچوونە دەروونييەكانی )دڵەراوكێ
و بە گومانەوە دەڕواننە ژیانی  ندا سەرهەڵدەدات دەبن، خەمی داهاتووش لە دەروونييا

داهاتوویان، هەمان بۆچوونيش لەسەر شاعيران دەسەپێت، چونكە )شاعير وەك هەر 
هونەرمەندێك و ئەدیبێكی تر لە ژیانی ڕۆژانەیيدا تووشی كێشە و گرفت دەبێت، هەندێك لەو 

مان دەربڕینيش خۆی لە خۆیدا كێشە و گرفتانە لە شيعریدا ڕەنگدەداتەوە و دەریدەبڕێت، بێگو
شڵەژاندووە و خەمباری كردووە(  بەڵگەی كاریگەری ئەو كێشانەیە، كە باری دەروونيی

و جوڵێنەری ڕەفتاری مرۆڤ  (، بە واتایەكی دیكە: )پاڵنەرەكان بە داینەمۆ133: 2012ئەسعەد، )
ن بەدوای ئەو و ناچاری دەكە و ناڕەحەتی دەكەن  دادەنرێن و دەیخەنەگەڕ و تووشی گرژی 

و نائارامييە رزگاری  و ئامانجانەدا وێڵ بێت، كە ئەو پاڵنەرە تێردەكات بۆئەوەی لەو گرژی مەبەست

(، زۆربەی پاڵنەرە دەروونييەكان 145، 2010ی، ضەڕێتەوە بۆ دۆخی هاوسەنگی( )الماو بگ بێت
بە مرۆڤ/شاعير دەنێن بۆ بەرهەمهێنانی دەقی شيعری دەگەڕێتەوە بۆ ئەو ئارەزووە  ڵكە پا

بەندكراوەكان، كە كاریگەری لەسەر ژیانی ئاگایی هەیە،  چەپێنراو و هەوەسە دەروونييە
ی، ضلەكارنەكەوتووە( )الما وەتەوە وهەروەكو )فرۆید( بۆی دەچێت، )عەقڵی نائاگایی دانەمركا

ئەوەی   بەئاگایە و چاڵاكە، كاردەكاتە سەر ژیانی عەقڵی ئادەميزاد بەبێ (، بەڵكو152، 2010
و دەروونی هەڵچووە، ئادەميزاد لەڕووی  بكات، هەڵچوونيش حاڵەتێكی جەستەیی   هەستی پێ
و بارودۆخی دەشێوێت و شوێنەواری لەسەر  و دەروونييەوە، پێی تێكدەچێت  جەستەیی 

تەنيا لەو حاڵەتەدا نەبێت، كە غەریزەیەك لە غەریزەكان دەردەكەوێت، هەڵچوونيش دەرناكەوێت 
و سەرسوڕمان،  و هەوەس و دڵتەنگی و شادی و توڕەیی  لە حاڵەتی چالاكييدا بێت وەك ترس 

زۆرن ئەو هۆكارانەی دەبنە هۆی خەمۆكی، لەوانە؛ )لەدەستدانی كەسێك، لەدەستدانی 
 (27 -26: 2010ەتانی، پلەوپایە، شكست لە خۆشەویستی،....( )بڕوانە: قەرەچ

لەم دیدگەیەوە هۆكارێكی گرنگ، كە ڕۆڵی لە تووشبوونی كەسێك بە خەمۆكی هەیە؛ 
و هەرزەكاریين، كە چەپێنراون یان شكستی پێهێنراون،  ڕووداوەكانی ژیانی سەردەمی منداڵی

و خۆڵە لە ژیانی شاعيردا،  بەمەش دەكرێت بگوترێت: خەمۆكی ڕەنگدانەوەی خەمێكی خەست 
لە شيعرەكانييدا ئەو هەستە خەماویيە دەردەكەوێت، ئەویش بەهۆی ئەوەی شاعيرە لە  كە

و دڵتەنگی بووە، دواتر لە بنياتی پێكهاتەی  مەینەتی  ژیانييدا تووشی چەندەها خەم و ئازار و
 شيعرەكانييدا ڕەنگيداوەتەوە.

ت، كە بەرگێكی بە واتایەكی دیكە: خەمۆكيی شاعيریش لەو دەقە شيعریيانەیدا دەردەكەوێ
و وێنە و دیاردەكانی دەوروبەریی و ڕەهەندێكی  و ترسناك دەكاتە بەر دیمەن  و تاریك  ماتەم 

دەبەخشێت، وەك ئەوەی لە ژیانی )سەركەوت ڕەسوڵ(دا ڕوویداوە و لە   غەمگينانەیان پێ
 ت:قەسيدەی درێژی )یادنامە(دا ڕەنگيداوەتەوە، وەك لەم چەند ڕستە شيعرەدا بەدەردەكەوێ

 
 تۆ لە باسی عیشق گەڕێ_ 

 وەرە بەناو خوێنی زەردما
 بڕۆ ژوورێ بە سەفەرێ

 جەرگی لەت لەت تەماشاكە و
 ئەو دڵەم بۆ بپشكنە

 لە برینی دابڕانی خۆت بگەڕێ
 وەرە لە دەروازەی سینگم بۆ ئاهی زۆر گوێ ڕادێرە!

 (62: 2006)ڕەسوڵ،  سووتانی ڕووم هەر هیچ نییە! گوێ مەدەرێ!
 
 چاوم ڕووبارە و دڵم... پاساریی غەریبەشەوانە _ 

 (33: 2006)ڕەسوڵ،  ڕۆحم شەكەت. پەنجەكانیشم داگیرساون هەروەكو مۆم.
 
            ئێستا نازانم چۆن ئەژیم! ئێستا نازانم چۆن ئەڕۆم_ 

 زۆر تامەزرۆی بینینی تۆم
 هەر لەو رۆژەی جیابووینەوە،
 (34: 2006)ڕەسوڵ،  !بادەی خەمی دووریت ئەخۆم

 
 من فرمێسكم بۆ خۆم دەگریم_ 

 (42: 2006)ڕەسوڵ،  ئاخر چۆن شەوی گریانم. بە خەندە و ئاوات ئاواكەم!

وزەرێت، گلەم چەند ڕستە شيعریيە شاعير باس لە حاڵەتی دەروونی خۆی دەكات، كە تێدا دە
وەك لە ە لە خەم و ئازار و گریان و مەینەتی، ياڵەتە ناهەموار و نەخوازاوەیە تژیحئەویش ئەو 

واژەكانی: )وەرە لە دەروازەی سينگم بۆ ئاهی زۆر گوێ ڕادێرە!، سووتانی ڕووم هەر هيچ نييە! 
گوێ مەدەرێ، شەوانە چاوم ڕووبارە و دڵم... پاساریی غەریبە، ئێستا نازانم چۆن ئەژیم! ئێستا 

هۆكاری  .نازانم چۆن ئەڕۆم ، بادەی خەمی دووریت ئەخۆم! ، من فرمێسكم بۆ خۆم دەگریم....(
ئەمانەش وەك خۆی ئاماژەی پێكردووە دابڕان و جيابوونەوەیەتی لە دولبەرەكەی: )هەر لەو 

 ڕۆژەی جيابووینەوە، بادەی خەمی دووریت ئەخۆم! (.
بەڵام هێشتا دەیەوێت بە  سەرەڕای ئەو هەموو ئازارەی خۆی كە خۆشەویستەكەی پێيداوە،

 اڵی پەرێشانم بكە:دولبەرەكەی بڵێت: )خۆشمدەوێيت( وەرە سەیری ح

 چیت بۆ بلێم. چی ما ئاخر!_ 
 نە فرمێسكم ما. نە شیعر

 مەگەر هەر لە نێو سووتانما
 (66: 2006)ڕەسوڵ،  بسووتێم و ببمە ئاگر.

سەرچاوەكەی لە خۆشەویستييەكی زۆرەوە  ئاخر ئەو ئازار و خەمە گەورە شاعير هەیەتی،
 يوانييەتی:دروست بووە، بۆیە بێ یارەكەی هەميشە خەم و ژان م

 خەم بۆتە خۆراكی ژینم_ 
 خەم بۆتە باسی سەرزارم

 خەم بۆتە گۆرانی و شیعرم
 (76: 2006. )ڕەسوڵ، خەم بۆتە باسی بەهارم

 
خەم و ژانێك، كە شاعير خۆیشی دەزانێت جگە لە خۆ ئازاردان و خۆخواردنەوە هيچی تری لێ 

 سەوز نابێت، وەك دەڵێت:
 ناگەم پێت چەند لە خەمی دووری بدوێم، هەر_ 

 (91: 2006)ڕەسوڵ،  ئەی شیوەنی ڕۆژی ڕەشی منی سەرشێت.
پاشان هەست بە بێ هيوای دەكات و لەوپەڕی بێ ئومێدی دایە، بۆیە بوون و نەبوونی خۆی لا 

 وەك یەكە، چونكە لە دونيایی خەم و تەنيایی فەنابووە و بۆتە ميراتگری ئێش و ژان، وەك دەڵێت:
 بە خۆڵەمێش بۆ گڕ نەگرم؟ بۆچی نەبم_ 

 (93: 2006)ڕەسوڵ،  وابوومە بە دەروێشی ئێش!
دواتر بە یارەكەی دەڵێت: كاتێك حاڵی منی دەردەدار و پەرێشان وا دەبینیت، كە خۆت 

وات بەسەرهێناوم و خۆت هۆكاری ئەم ڕەنگ زەردییە و سووتانەمی، ئیتر بۆ لە حاڵم 
 دەپرسی.

)ڕەسوڵ،  ڕەشی منیش مەكە! دە مەپرسە و چیدی پرسیار لە كڵۆڵی و بەختی_ 
2006 :93) 
 یان:

 مەپرسە چۆن ئێستا گڕم تێبەربووە.._ 
 (94: 2006)ڕەسوڵ،  !ژەهری كوشندەی دووری تۆ، لە دەمارمدا ڕۆچووە

شاعير خۆیشی لەو حاڵەی تێيدایە بێزار و وەڕسە، بۆیە هەر خۆی سەرزەنشی خۆی دەكات، بۆ 
چونكە خستوویەتييە دۆخێك هەست بە بوونی  كارێك، كە كردی: )خۆشەویستی(، پەشيمانە،

خۆی ناكات، بەڵكو لەناو ئەودا تواوەتەوە، بۆیە نەبوون و جيابوونەوەی )ئەو/ دولبەر( دەروونی 
 بيركردنەوەی داگيركردووە، لە خویشی ونيكردووە:  تێكداوە و

 ئەی ڕەشتر لە چەهرەی ڕەشم، تاوانم كرد كە تۆم ناسی!_ 
 من.. لە ڕەنگی من، ئەی زەردتر لە ئێوارەی

 (48: 2006)ڕەسوڵ،  پەشیمانم كە قەدەری عەشق و ژینم، بە كۆتەڵی تۆ هەڵواسی!
 

دواتر لەتاو ئەو خەم و ئازارەی هەیەتی، پەنا دەباتەبەر نۆستالژیا و باسی ئەوە دەكات، كە 
، بۆیە پێشينيان لە ئەزموونی خۆیان گوتوویانە و ئەویش بيستوویەتی، بەڵام پەیڕەوی نەكردووە

 خۆی بە شایستەی ئەو ئازارە دەزانێت:
 سەرتاسەری لەشی شەكەتم وا خەریكە لە دەریای عیشق نغرۆ دەبێت!_ 

 ۆحم دەڵێت!ڕۆ سووتانی وشەش شەوانە گۆرانی ب
 زۆرم بەرگوێ كەوت لە تاڵیی ئەوینداری

 زۆرم بیست و گوێم نەدا هیچ لە پەند و وانەی دڵداری!

 ژانم بوو، تا لە ئاكام عەشق سەرچاوەی
 (99: 2006)ڕەسوڵ،  !چاوەكانیشم ڕووباری

 
پاشان شاعير بە دەروونێكی شڵەژاو و بە ڕوویەكی پەشۆكا و بە دڵێكی خەماویی و خەمگين، 

 بەڵام چی دەبينێت: ئاوڕ لە مێژووی ژیانی دەداتەوە و دەفتەری یادەوەریيەكانی دەكاتەوە،
 وا دانیشتووم. لەناو ئەلبوومی فرمێسكم_ 

 ساتێكی عومری بێ فرمێسك ئەگەڕێملە 
 بوومە دەروێش فرمێسك و
 (134: 2006)ڕەسوڵ،  !هەر گریان شێخمە بۆ ڕێم

شاعير لە تەواوی دیمەكانی شریتی عومریيدا و تروسكایی شادی بەدی ناكات، هەموو یاد و 
یادەوەریيەكانی و بە ژیانی ئێستاكەشيەوە پڕە لە خەم و تەمی ڕەشی نامورادی و 

 دووری و دابڕان و جيابوونەوە. تەی تۆران بێوەفایی وسەرگوزش
كەواتە شاعير بەهۆی پەیمانشكێنی و بێوەفایی یارەكەی دەروونی هەڵدەقرچێت و خەم 

و ناراستەوخۆ ئاماژەن بۆ ئازار و مەینەتييەكانی  یەخەی دەگرێت، بۆیە دەربڕینەكان بە ڕاستەوخۆ 
نائومێدی و هاوار و ئاخ هەڵكێشان و توانەوە، چونكە  و و پەژارەیی ڕۆژگار و گوزارشتن لە ڕەشبينی

دابڕانی یار كاریگەری ڕاستەوخۆی لەسەر ویژدان و دڵ و دەروون و جيهانبينی تاك/ شاعير 
جێهيشتوون، بۆیە بەرەو حاڵەتێكی دیكەی دەروونی ئاراستەی دەكەن، ئەویش نامۆیی و 

 گۆشەگيریيە.
 
 نامۆیی:: ٤. ٢

و كۆمەڵایەتييە ڕووبەڕووی مرۆڤ دەبێتەوە، ئەم خەسڵەتە  دەروونیو دیاردەیەكی  حاڵەت
و ژینگەكەی بوونی هەیە، مرۆڤەكان  دەروونييە لای هەموو كەسێك بەپێی باری دەروونی

وچاری وو لە هەر پلە و پایە و سەر بە هەر ئاستێكی ڕۆشنبيری بن، دەشێت د  يەك بنيهەرچ
ەی دەروونناسييەوە تێڕوانينی خۆیان لەبارەی ئەم ئەم حاڵەتە ببن. دەروونناسەكان لە ڕوانگ

چەمكەوە خستۆتەڕوو: یەكێك لەو زانایانە )فرۆید(ە، كە پێی وایە )نامۆبوون ئاكامی جيابوونەوەی 
ئاگایيە )الشعور( لە نەست )لاشعور( و ئەوكاتەش كەسەكە لەژێر كاریگەری ئارەزووە 

(، هەروەها پێی وایە )نامۆبوون لە ئەنجامی 12: 1976خەفەكراوەكانيدا رەفتار دەكات( )عاقل، 
ململانێی نێوان خود و ڕێككاریيەكانی شاراوە دروست دەبێت، كاتێك دوچاری ئاڵۆزیيەكانی 

و ڕێككاریيە جۆربەجۆرەكانی دەبێتەوە، كە دەبنە بەربەستێك بۆ تێركردنی  شارستانييەت 
)قادر،  انە لە ناخييدا خەفە بكات(و ئارەزوو و ئارەزووەكانی، سەرئەنجام تاك ئەم ویست ویست 

2006 :47.) 
و بەندەی، كە لە پێوەر و یاسا  كەواتە )فرۆید( نامۆبوونی مرۆڤ دەگەڕێنێتەوە بۆ؛ ئەو كۆت 

و بایۆلۆژیيەكانی مرۆڤ لەڕێگەی  و لەسەر چالاكييە غەریزەیی  كۆمەڵایەتييەكاندا دەردەكەوێت 

مرۆڤ لێی لابدات. ئەم   و نابێ   ەوە دەسەپێنرێو ماددیيەكانی كۆمەڵ دامەزراوە كۆمەڵایەتی
نامۆبوونەش زۆرجار لە سەرەتای تەمەنی منداڵييەوە دەستپێدەكات، بە واتایەكی دیكە: )منی 
باڵا( وەكو دەسەڵاتێكی بەهێزی ناوەوەی مرۆڤ ڕۆڵی سەرەكی لە نامۆبوونی تاكدا هەیە. 

 (.6: 2001)بڕوانە: محەمەد، 
لەم چەمكە دەكات بە كۆمەڵێك پەیوەندی دیاریكراو دەیبەستێتەوە،  )ئەریك فرۆم( كانێك باس

وەك )پەیوەندی مرۆڤ بە دەوروبەری خۆی و پەیوەندی بە كەسانی دی و بە سروشت( )حسن، 
( ، بەم پێيەش بەلایەوە نامۆیی دیاردەیەكی دەروونييە و لە ئەنجامی كارلێكردنی 67، 1995

ت دەبێت، لە گرنگترین جۆرەكانی نامۆیی لای )فرۆم( كۆمەڵێك هۆكاری كۆمەڵایەتييەوە دروس
شی ئەو حاڵەتە وبریتييە لە نامۆیی خود، كە بەهۆی فشاری دەسەڵاتی )منی باڵا(وە )من( تو

و نامۆیی لا دروست دەكات، بەمەش نامۆیی چەشنێكە لەو  و هەستی دابڕان  دەروونييە دەبێت 
 خۆی بە نامۆ دێتە بەرچاو.  ئەزموونەی، كە تيایدا تاك بەرانبەر خودی خۆی،

لەم دیدگەوە كەسی نامۆ بە هۆی بارودۆخێكی تایبەتی نامۆ دەبێت لە هەموو شتەكانی 
دۆخدا كەسی نامۆ، )جۆرە ڕەفتار و ئاكارێك دەنوێنێت، كە   دەورووبەریی، تەنانەت لە هەندێ

ەڵایەتييەوە دەبێتە و بەشداری كۆم و لە ڕووی چاڵاكی  لەگەڵ ئاكاری باوی كۆمەڵگادا ناگونجێت 
( ، چونكە 6-5: 2007كەسێكی گۆشەگير و دوورەپەرێز لە پەیوەندیيە كۆمەڵایەتييەكاندا( )قادر، 

نامۆیی لەو بارودۆخەدا سەرهەڵدەدات، كە مرۆڤ بەهۆی فەنابوون لە بارودۆخێكی خەماوی و 
 ڕەشبينی، بەهۆی شكست و لەدەستدانی شتێك، تاكێك، ناتوانێت خۆی لەو جيهانە

 كۆمەڵایەتييەدا ببينێتەوە، كە جاران لە پێناویيدا دەجەنگا.
هەڵبەت جۆرەكانی نامۆیی بە پێی بارودۆخی تاك و كۆمەڵگە و سەردەم دەگۆڕێن، بۆیە چەندین 

و كۆمەڵا، نامۆیی لە  جۆری نامۆیی سەرهەڵدەدەن، لەوانە: )نامۆیی ئایين، نامۆیی نيشتمان 
 .ۆیی كۆمەڵایەتی، نامۆیی سۆزداری،.....(بوون و ژیان، نامۆیی لە خود: نام

ئەوەی لەم قەسيدە شيعریيەدا هەستی پێدەكرێت زیاتر )نامۆیی سۆزداری(یە، ئەویش ئەو 
جۆرە نامۆیيەیە، كە بەهۆی لەدەستدانی ئازیزێك یان كەسێكی خۆشەویست دروست دەبێت، 
زۆرجار ئەم جۆرە نامۆیيە بەهۆی تێكچوونی پەیوەندی نێوان دوو خۆشەویست یاخود بەهۆی 

پرۆسەی خۆشەویستييەوە دروست دەبێت، كە دەرهاویشتەی ئەم و سەرنەكەوتنی  دابڕان 
و جودایيە دەشێت كەسەكە تووشی ئەم جۆرە لە نامۆیی ببێت و لە گوفتار و  دۆخی دابڕان 

ڕەفتاریيدا ڕەنگبداتەوە، لەم حاڵەتەشدا )هەندێجار كەسی نامۆبوو واهەست دەكات هيچ شتێك 
و  ی بۆ پڕ ناكاتەوە، كە لە ئەنجامی ئەو دووریدڵی ناداتەوە و هيچ كەسێكی تر ئەو بۆشایيە

( ، بۆیە دواجار وادەكات ئەم تاكە لە خودی خۆشی 28: 2007دابڕانە بۆی دروست بووە( )قادر، 

ۆرێكی دیكەی نامۆیی لەم جۆرە لەدایك دەبێت، كە نامۆبوونە لە خود؛ جنامۆبێت، بەمەش 
و  ڕەشبينی دەكات، داوا و خواست  ئەویش ئەو حاڵەتەیە، كە كەسی نامۆ )تيایدا هەست بە

و  ، هەموو مەسەلە دەروونييەكانی ناخی دەگاتە بنبەست  ئامانجەكانی بە ڕەشی دەبينێ
و هيچ پەیڕەوو بڕوایەكی هاوبەش لەنێوان  چارەسەری بۆ نادۆزرێتەوە، مرۆڤ دادەبڕێت لە خۆی

(، 12: 2001)محەمەد،  و خەڵكانی نێو كۆمەڵگاكەیدا نابينێتەوە( و خەڵكانی دەوروبەری خۆی
دەگرێت، كە تاك/شاعير  بەخۆبوونەوە سەرچاوە ئەمەش لە ئاكامی لە دەستدانی ئەو باوەڕ

هەیبووە و بۆی نەهاتۆتەدی، بۆیە دەكەوێتە دووبەرەكی و ململانێ لەگەڵ خودی خۆی، 
ن هەست بە لەدەستدانی پەیوەندی دەكات لەگەڵ خۆیدا، بەمەش دابڕان و جيابوونەوە لە نێوا
و  عەقڵ و ویژدانی سەرهەڵدەدات و گۆشەگير و نامۆ دەبێت، بەشێوەیەك كە تاك لە نيگەران

 ڕەشبين دەكات، وەك ئەوەی لەم ڕستە شيعرانەدا بەرچاو دەكەوێت: 

لە دەسپێكی هەستكردنی شاعير بە كۆچ و جيابوونەوەی یارەكەی، پێيدەڵێت و تكای  هەر
شيمان بێتەوە، چونكە ئەو هەموو تەمەنی خۆی و بەو لێدەكات، كە لەم بڕیارە نابەجێييە پە

 بەخشيووە و هەموو دونيا لە چاوی ئەودا دەبينێت، بۆیە دەڵێت:
 بۆ یاخەی كۆچت گرتووە؟ بۆ كوێ دەڕۆی؟_ 

 (120: 2006)ڕەسوڵ،  تەنیام مەكە، لەم ڕۆژگارە چەقبەستووە!
ان لە سۆزی یارەكەی دیارە شاعير هەواڵی تەنيایی و نامۆیی خودی بە هۆی دابڕ كووە

ەوخۆ دركاندووە و وەك دەڵێت: )تەنيام مەكە، لەم ڕۆژگارە چەقبەستووە(، بۆیە ڕاستەوخۆ تڕاس
بە جێهێشتنی ئەو/شاعير دەبێتە كەسێكی بێزار و خەمبار لەژیان و دابڕاو و گۆشەكير لە 

بۆ هاتنەوەی ەوداڵە عو  لچوارچێوەی كۆمەڵایەتی و ڕەشبين بە داهاتوو، بەڵام هێشتا هەر وێ

یارەكەیی، بەمەش وایلێدێت كە هيچ كەس نادوێنێت، تەنيا ئەوەی هەیە، جارجارە لەبەر خۆی 
 ێنە دەكات و باس لە حاڵی خۆی دەكات و دەڵێت:ڕو

 تۆ لە كوێی من لەو شارە وێرانەدا بۆت دەگەڕێم!_ 
 بۆ خۆت ونكردووە بێ هەواڵ، وەكو ئەیوب وا لە ژووری

 م!زەرد هەڵگەڕاوی چاوەڕێ
 (116: 2006)ڕەسوڵ،  تۆ لە كوێی؟! تۆ لە كوێی؟!

 یان:
 تۆ لە كوێی؟ بۆ نادوێی؟ ئەم شارە وا خەوی لێكەت!_ 

 (117: 2006)ڕەسوڵ،   درەخت و گوڵ، تا ئەستێرەش ئۆقرەی نەما وا ئەویش خەوت!
 

پەیامن بۆ ئەو ئەمانە ئەو دەربڕینانەن؛ كە لە دڵ و دەروونێكی خەمناك و تەنيا هاتوونە كایەوە، 
كەسەی كە وای بەسەرهێناوە، چونكە شاعير هيچ شك نابات و كەسی نييە تا دەردە دڵی بۆ 
بكات، تا دەردەڵكردنيشی هەر بۆ ئەو كەسەیە؛ كە سەرچاوەی ئازار و مەینەتی و 

 نامۆبوونەكەیەتی، بۆیە زۆرجار لەم دەردە دڵكردنە گلەیی لە یارەكەی دەكات و دەڵێت:
 ت وەك باڵندەی بریندار و شكستەباڵ!منت جێ هێش_ 

 بۆیە عیشقیشت بە تاڵ بوو
 (37: 2006)ڕەسوڵ،   وەكو نوێژ و ڕۆژی بەتاڵ!

 
دواتر ئەو هەڵچوونەی هەیەتی و لە دەروونييدا پەنگيخواردۆتەوە بۆتە سەرچاوەی تەنيایی و 

 خەمۆكييەكەی، دەكاتە گلەیيەكی تووند ئاراستەی دەكات و دەڵێت:

 ئەوەی سەبووریت بردلە دوای _ 
 عومرت لێم برد. شیعرت لێم برد!
 جوانیت لێم برد. خودات لێم برد!

 ئەوەی هەمبوو. ئەقڵ و دڵ و 
 نیشتمان و دایك و خاك و

 (52: 2006! )ڕەسوڵ، مناڵیم و دوێنێ و ئەمڕۆ و داهاتوو بەهەشتت لێم برد
 

عدا كۆتایی يئەگەرچی لە واقبۆیە دواتر ئەو خۆشەویستيە گەورەیيە كە لە ناخييدا هەبووە، 
هاتووە، بەڵام لە ناخ و دەروونی شاعير هەر بە گەورەیی ماوەتەوە و هەر ئەو گەورەیيەشە 

وەك خۆی نێتە  ،والێكردووە هەموو دیاردە و شتەكانی دەوربەری، كە)ئاسایی و سروشت(یشن
 بەرچاو و هەموو شتێكی لێ بگۆڕێت:

 ئەڵێم! ئیتر هەتا ژیان مابێ گۆرانی پڕ تاسە_ 
 ئیتر نە ئاسمان ئاسمانە و

 نە هەور و ڕەهێڵە و باران .... 
 (124: 2006)ڕەسوڵ،  تا من شیعری پێ هەڵبڵیم!

بۆیە لە دڵ و دەروونی شاعيردا هيچ كەس شوێنی )ئەو/ یار( ناگرێتەوە، بۆیە دوای ئەو 
ئەون،  خەم لە هەموو ئەوانەش دەخوات و كە وەك جيابوونەوەیە گۆشەگيری هەڵبژێرێت و

 تەنانەت ڕەشبينە بە هەموو ئەوانەی تریش، كە وەك ئەون.
 من هەمیشە گۆشەگیرم_ 

 (130: 2006)ڕەسوڵ،   خەم لەتۆ و لە كچانی ئەم وڵاتە نەگریسە دەخۆم!
 

 بە كۆمەڵێك گلەیی بەیان دەكات و دەڵێت: دواتر هۆكاری ئەم گۆشەگيریی و ڕەشبينييەی

 هاتم!مەپرسە من كێ بووم و چی بووم _ 
 مەپرسە! من لەگەڵ با یان باران هاتووم!

 من لە جوانی جوانیێك دەگەڕێم نەبینراوە،
 من لە ئازاری ئازارێك دەگەڕێم ون بووە.

 من لە شمشالێك ئەگەڕێم، لەوەتەی مێژوو مێژووە..
 (44: 2006)ڕەسوڵ،  ..بە نەغمەی ئازارەكانی دڵی كوون كوونی، كوون بووە

 
ۆباڵەكەشی دەخاتە سەر یارەكەی، كە هۆكاری ئەم هەموو ناخۆشی و لەوەش زیاتر دەڵێت و ئ

 نەهامەتييانە بووە، بۆیە ئيتر پرسيار لە سيمای شێواو و دڵی هەپروون بە هەپرووبووم مەكە:
 بەیەك كاتا یادەكانت، هەم شاییە و مەپرسە چۆن_ 

 هەم ژەهری مردن دەنوێنێ!
   تۆن، بێ تام و بۆن!لەوڕۆژەوەی دابڕاوین، هەرچی دەكەم چونكە بێ 

   مەپرسە چۆن بیرەوەریت سەری عومری كورتم دەخۆن!
 (93: 2006)ڕەسوڵ،   بەبێ مانا دێن و دەڕۆن! مەپرسە چۆن. ڕۆژ و شەوم

 
بۆیە دواجار گۆشەی تەنيایی هەڵدەبژێرێت و بە دڵێكی پڕەوە ڕووی دەمی لە یارەكەی دەكات و 

 جۆرێك لە پەشيمانی دەنوێنێت، لەو كە كردوویيەتی و ئەو/یاری خۆشویستووە: 
 (68: 2006)ڕەسوڵ،  تۆ چرا بووی من پێمكردی و كوژایەوە._ 
 

كارێك نييە و گۆشەیی غەریبی لەمەش زیاتر دەڵێت، ئيتر هيچی تر ئامادەیی وەها 

 هەڵدەبژێرێت:
 چیدیكە بۆ سووتانی خۆم_ 

 (68: 2006)ڕەسوڵ،  برینی نوێ پێ ناكەم!
ردنی ئەو گۆشەیەش لەخۆڕا نييە، چونكە شاعير ئەوەی ئەزموونكردووە، كە لەم وڵاتەدا هەڵبژا

ردنە، بۆیە هەر مرۆڤی ڕاست و دروست بوونی نييە، ئەوەی هەیە تەنيا بەرژەوەندی و كات بەڕێك
 یەكێكمان بە دەردێكەوە دەناڵێنێت:

 چونكە لێرە لەم وڵاتە. شۆستەی شەقام مەنزڵگای عاشقەكانە و_ 
 (85: 2006)ڕەسوڵ،   شەقام گۆڕخانەی پیرۆزی مەرگی ئازیزان و یاران!

ئيتر هەموو ئەو نەهامەتييانە بەهۆی خۆشەویستنی لە ڕادەبەدەری یارەوە سەرچاوەی گرتوون، 
یارەی كە شاعير وەك )بت( دەیپەرستی و خۆشيدەویست، تا دواجار ئەوەی لە خەونيشدا  ئەو

چاوەڕێی نەدەكرد لە لایەن ئەو كەسەوە كرا، بۆیە خەم دایدەگرێت و )ڕەشبين( دەبێت بەرانبەر 
 بە ژیان و داهاتوو.

 ڕەشبینی:: ٥. ٢
ن، لە دید و هەستێكی بە پێچەوانەی گەشبينی، ڕەشبينی ڕوانينێكی نەرێنيانەیە بۆ ژیا

ڕەشبينەوە سەرچاوە دەگرێت، كە ئەویش پەیوەستە بە چەپاندنی ئامانج و ویستەكانی لە 
ژیاندا، بۆیە تاكی ڕەشبين ڕوانينێكی نەرێنی بەرانبەر هەموو لایەنەكان و دیاردەكان و ڕووداوەكان 

ی ڕەشبينی لە ژیانی و دڵتەنگە. بە واتایەكی دیكە: حاڵەت هەیە، تاكێكی گۆشەگير و نائومێد 
، گرێی )دەروونيش  تاكدا سەرهەڵنادات، تەنها لەوكاتانەدا نەبێت، كە گرێيەكی دەروونی هەبێ

پەیوەستييەكی ویژدانی نەرێنی بەهێز و ئاڵۆز و پێكەوەلكاو لەگەڵ بابەتێك لە بابەتە دەرەكی یا 
، بۆیە بە  زاڵا دەبێ ەتی ڕەشبينی بەسەریداڵناوەكييەكاندا پێكيان دەبەستێتەوە، بەمەش حا

ئومێدی   و بێ ڕوانينێكی ڕەشبينانە بۆ ئایندە دەڕوانێت و لە بازنەیەكی داخراوی تاریكی 

 (.69: 1991دەسوڕێتەوە()نجم، 
لەم ڕوانگەیەوە دەروونناسان جەخت لەسەر ئەو ڕاستييە دەكەنەوە، كە ئەگەر تاكێك لە بواری 

سەركەوتوو نەبوو و تووشی شكست هات، لە ئاكامدا و ئابووری  و كۆمەڵایەتی  سۆزداری 
، ڕەشبينيش لە هزری كەسيی ڕەشبيندا، ڕوانينێكی ئاسایيە،  تاكێكی ڕەشبينی لێدەردەچێ

و سەرنجی  چونكە بۆتە پڕۆگرامی ژیانی، ئەو لایەنی خراپ لە هەموو شتێك وەردەگرێت 
، بەمەش ڕەشبينی ڕوانينێكی هەستياریيەكی لە ڕادەبەدەری بۆ دیاردەكان هەیە دەخاتەسەر،

و پەژارەی  خراپە بۆ ئایندە، بەمەش ڕەشبينی خەسڵەتێكی كەسێتييەكە، كە لە ژیانييدا خەم 
زۆری بەسەردا هاتبێت و ئازاری )دەروونی و جەستەیی( زۆری چەشتبێت، بۆیە لاوازی ئيرادە و 

و  و چارەڕەشی  بەخت بڕوابەخۆنەبوونيش هۆیەكە لە هۆیەكانی ڕەشبينی، هەر لەسەرەتاوە بەد
وشی ڕەشبينی دەكات. لەلایەكی دی هۆكارە كۆمەڵایەتييەكان وو ناهەموار ت بارودۆخی خراپ 

و  و كەمدەرامەتی و دواكەوتوویی  بۆ لایەنی ڕەشبينی لە ژمارە نایەن، وەك دیاردەی هەژاری 
رەكی و ڕێزنەگرتن و بێ ئەمەكيی و پەیمان شكاندن سەرچاوەیەكی سە نادادپەروەری 

 ڕەشبينيين.
كەواتە ڕەشبينی حاڵەتێكی دەروونييە و لە ڕابردوویەكی بەدینەهاتووی گەشبينييەوە 
سەرچاوەی گرتووە، بۆیە تاكەكانی كۆمەڵگە زۆرجار دوچاری ئەم حاڵەتە نەرێنييە دەبن، 
شاعيرانيش وەك هەر تاكێك ئەم لایەنە بە زەقی بە شيعرەكانياندا دیارن، چونكە شيعر خۆی 

لەم قەسيدەیەی )سەركەوت ڕەسوڵ(دا بە ڕوونی  قوڵاوی سۆز و ویژدانە، بۆیە ڕەشبينیهەڵ
تا بەو پەڕی گەشبينييەوە هەنگاوەكان دەهاوێژێت بۆ گەیشتن بە  هدیارە، چونكە ئەو سەر

یارەكەی و دەستپێكردنی ژیانێكی خۆشبەخت، بۆ ئەوەش هەموو كۆسپەكانی بەردەمی 
بە یارەكەی، كەچی بێ خەبەر لەولاوە، هەر خودی یارەكەی  لادەبات و كۆڵنادات بۆ گەیشتن

ڕیسەكەی لێ دەكاتەوە بە خوری و دەیهێنێتەوە یەكەم هەنگاو، بەڵام چ هەنگاوێك؟ هەنگاوێك 
كە هەموو شتەكانی دەورووبەری بە هۆی بێوەفای بێ بەڵێنی یارەكەی لەپێشچاو دەكەوێت و 

شتێك ڕەشبينی دەكات، ئاخر ئەو چاوەرێی  خەم باڵی بەسەردادەكێشێت و بەرانبەر هەموو
شتێكی وەها لە یارەكەی نەبوو، كە كردی. ئيتر باوەڕی چی بە ئەم و ئەوانی دیكە بكات و دڵی 

 چی بەم دونيایە خۆشبێت، وەك دەڵێت:
 دەمووت ئەو چیرۆكەی ئێمە _

   هەتا هەتا دوایی نایە!
 نەمدەزانی بەسەرهاتی ئەم عومرەمان

 (59 :2006)ڕەسوڵ،   !دوایە ڕۆژی ڕەشی وای لە
 
 هێندە گوتمان بۆیەك ئەبین_ 

 تا بۆیەك بوون بووە مەحاڵ!
 هێندە وتمان خۆشەویستیی بەهەشتمانە

 (25: 2006)ڕەسوڵ،   تا خۆشەویستی بوو بە چاڵ!
 
 ئەوسای جاران بۆت دەهاتم، پێم بە تووندی زەوی دەگرت! _

  :2006)ڕەسوڵ،  ڕۆحانەی ڕێ ئەبرێت!ئێستاكە وەك نیوە ڕۆحێك پێم هەنگاوی نیوە 
98) 
 

لەم چەند ڕستە شيعرەدا بەڕوونی ئەوە بەدەركەوێت، كە شاعير تەواوی مالۆچكەی خەونی 
نی بەهۆی دووركەوتنەوە شوێنی يژیانی بەهۆی دابڕانی لە یارەكەی ڕووخاوە و ڕەشب

ز نەكات بير لە گەشبينی گرتۆتەوە، هەروەك ئەمەشی پێشتر بە یارەكەی گوتووە، كە هەرگي

جێهێشتن و دووركەوتنەوە بكات، چونكە ئەو ژیانەی كە هەیەتی و ئەو هەناسانەی كە پێيدەژیت 
 بە بوونی ئەو/دولبەرەكەیەوە:

ووتم نەكەی هۆ یار نەكەی. پەنجەی كۆچت بە ئارەزووش لە خوێناوی یاد _ 
 وەرنەدەی!

 ووتم نەكەی! ئازیز نەكەی. كۆچ و كۆچبار
 لە بناری شەودا نەخەیبۆ گاڵتەش بێ. 

 (23: 2006)ڕەسوڵ،  وتم شەوی دووری ئێمە. بە بێ كابووس بەسەرناچێ!
 تۆ!!! ئاخ لەتۆ!!! _

 تۆ برینی و سارێژبووونیش بۆ نیە!
 تۆ ئازارێكی نەمری و

 لەناوچوونیشت بۆ نیە!
 تۆ شەووێكی پڕ كابووسی ئاوا بوونیشت بۆ نیە!

 نیشت نیە!هەر چۆن هەموو شتێكی بۆم! جارجارە بوو
وەفایی عەشقی گەوەرەی سەدەی  ێخ لەتۆ! .. گەورەترین قارەمانی بتۆ ئا

 ( 16: 2006)ڕەسوڵ،  بیستی!
 
 نە فرمێسكم لە چاوان ما. هەتا یادت بەگریان بێ! _

 (75: 2006)ڕەسوڵ،  نە عومرت هێشت. بۆ سەبووریش چیتر هیوام بە ژیان بێ.
 

لە یارەكەی دەكات و بۆ ئەو جێهێشتنە و بێ  لەلایەك گلەیی شاعير لەم رستەشيعرانەدا

بەڵێنييەی كە بەرانبەری كردووە، لەلایەكی دیكە ئەو خۆشەویستييەی دەروونی ئاشكرا دەكات 
بێ هيوای  ئاواتی لێ كوشتووە، لە ژیان كە بۆی هەبووە، كە چۆن بە دابڕانی سەبووری و

 كردووە.
 تا لێواری مەرگی بردووە، وەك دەڵێت: تەنانەت لەمەش زیاتری بەسەرهێناوە، والێكردووە 

 خۆ من وا زیندووم روح ئەدەم_ 
 كەی ئەوە كۆچ بوو مەرگ بوو!

 (28: 2006. )ڕەسوڵ، هەركە ڕۆیی ژیان ڕۆیی، من دا دەست ڕەنجەڕۆیی
 
 من كە مەرگم هەر مەرگێ بێ_ 

 بۆچی لەناو ئەو ئازارە نەمرەی خۆم، تل نەخۆم و نەمرمەوە!
 سووتان بێ!من كە ژینم .. هەر 

 بۆچی لەناو سووتانی خۆم وەكو قەقنەس
 (104: 2006)ڕەسوڵ، سووتانی تۆش لەباوەشم نەگرمەوە؟! 

 (96: 2006)ڕەسوڵ،  من دەزانم لەپی ئێمە، مەرگی عیشقی لێ نووسراوە!_ 

پێچەوانەكردنەوەی ژیانی شاعير و گۆڕانی  بەم جۆرە دابڕان و بێوەفایی یار دەبێتە هۆی
هيوا و ئاوات و گەشبين لە ژیان بۆ بەر و پيری مەرگ چوون و خۆزگە خواستن بە  دەروونێكی پڕ

ئاخر ئەو ژیانەی كە ئەو هيوای بۆ دەخواست، نەك هەر پێينەگەیشت، بەڵكو ڕێك  مردن،
ژیانی هەر دۆزەخێكە بۆخۆی:  بەڵكو پێچەوانەی ئەزموونكرد، بۆیە ژیانی ئەو نەك هەر خۆشنابێت

 ووتان بێ! بۆچی لەناو سووتانی خۆم وەكو قەقنەس(.)من كە ژینم .. هەر س
 

 دواتر شاعير دەیەوێت بەم هەموو شكست و دۆڕانەوە ئەوەمان پێبڵيت: كە بۆچی ڕەشبينە؟

 من شوێنی مەرگ دەناسم! ئەو شوێنەیە كە دوو دڵدار لێك دادەبڕێت! _
: 2006. )ڕەسوڵ، ئەو سا بوومەلەرزەی عەشق، هەموو دونیا دەگرێتەوە! ڕەشبینی

101) 
 یان دەڵێت:

 لەوڕۆ بەدوا شیعری زامی ئەم چیرۆكە دەنووسمەوە،_ 
 كە تا ئێستاش سەری تەمەنی من دەخوا...

 لەوڕۆ بەدوا چاك دەزانم،
 (84: 2006)ڕەسوڵ،  تەمەن هەر بۆ باوەشی سەرابێ ئەڕوا!!

 
دیارە، هێشتا خەمی پاشانيش ئەو ژیانەی ئەزموونی كردووە و ڕەشبينی بە گوفتار و كرداریيدا 

 داهاتووی ئەواندیكەی لەبەرە، بۆیە دەیەوێت ئامۆژگاریيان بكات:
 ئەی ئەوانەی هێشتا سووتان خەوی لەچاوان نەبردوون!_ 

 زۆر تكایە لەم رۆژهەڵاتە نەگریسە!
 لەم وڵاتە پڕ ئیبلیسە!

 (99: 2006)ڕەسوڵ،   با چیدیكە گوڵی دڵتان شەهید نەبێت!!
ی بڵێت: بۆ ئەوەی بە دەردی من نەچن، ئازار نەبێتە ميوانتان، ژیانتان واتە ئەو مەبەستييەت

نەبێتە دۆزەخ و وەكو قەقنەس لەناویدا نەسووتێن و خۆزگە بە مردن نەخوازن، ئيتر دەست 
هەڵگرن لە عەشق و ئەڤينی، لە كاتێكدا ئەگەرچی هەقيقەتی پێوەدیاربێت، بەڵام ئەو پەڕی 

 چارەنووس و داهاتووێك، كە هێشتا نەهاتووە و نەزانراوە. ڕەشبينييە و بۆ بڕیاردان لەسەر
 

 نەرگسییەت:: ٦. ٢
وچاری دەبێت، بەهۆی ئەوەی كە زۆر لە ونەرگسييەت ئەو حاڵەت دەروونييەیە، كە كەسێك د

تر و چاكتر و جوانترە، بۆیە عاشق بەخۆی شخۆی ڕازی دەبێت و خۆی لە هەموو كەس پێ با
كێك لە ئەفسانە كۆنەكانی یۆنان دەگەڕێتەوە، كە گەنجێك دەبێت، خودی زاراوەكەش بۆ یە

و كەشخە بووە، ڕۆژێكيان لە دەم ئاوێكی ڕووندا دەوەستێت، دواتر  بەناوی )نارسيس( زۆر جوان 
و خۆی تێدا دەبينێتەوە، بەمەش زۆر بە جوانی و كەشخەیی وێنەی ناو  سەیری ئاوەكە دەكات 

تی دەستكردنە ملی وێنەی ناو ئاوەكە خۆی ، دواجار بە مەبەس ئاوەكە سەرسام دەبێ
و لە شوێنی خنكاندنەكەشی گوڵێك دەڕوێت و  فڕێدەداتە ناو ئاوەكە، دواتر لە ئەنجامدا دەخنكێت 

 (69، 2010، )صالح،  ناوی ئەو هەڵدەگرێ
لە وتارێكدا بە )سەرەتایەك لە نەرگسيەت( ئەوە ڕوون  1914لەم ڕوانگەوە )فرۆید(یش لە ساڵی 

، كە نێرگسيەت گوزارشتە لە قۆناغێكی گەشەی مرۆڤ، كە لە ساڵانی یەكەمی دەكاتەوە
تەمەنی منداڵييدا بە دەردەكەوێت، دواتر ئەم حاڵەتە گەشە دەكات و لە قۆناغێكی تردا ڕوو لە 

كەسانی دەوروبەری دەكات، بە واتایەكی دیكە؛ مرۆڤ لە سەرەتای ژیانييدا بە خود خۆشویست 
 بە خۆشەویستی كەسانی تر دەگات.و پاشان  دەستپێدەكات 

هەست  هەڵبەت كەسێتی نێرگسی چەندین ئەدگاری هەن؛ لە هەموویان گرنگتر ئەوەیە، كە
،  بە شكۆمەندی دەكات، هەست دەكات كەسێكی ئاسایی نييە و خۆی زۆر خۆشدەوێ

تایبەت واهەستەكات هيچ كەس وێنەی ئەودا نييە و دەگمەنە، بۆیە چاوەڕوانی نواندنی ڕێزێكی 
(، لە لایەكی دیكە 38: 1984و بيروڕاكانی دەكات)دالبير،  و زۆر لە كەسانی دیكەوە بۆ كەسێتی 

یەكێك لە گریمانەكانی ڕێبازی دەروونی لای )ئەدلەر( ئەوەیە؛ كە مرۆڤ بوونەوەرێكی ناتەواوە لە 
اتە بەر دەب لایەنێك: )جەستەیی، كۆمەڵایەتيی ..(، بۆئەوەی ئەو كەمييە پڕبكاتەوە پەنا

(، بەم 35: 2005ميكانيزمی قەرەبووكردنەوە بۆ بەدەستهێنانی هاوسەنگی دەروونی، )عماد، 

جۆرەش نەرگسيەت وەكو ميكانيزمێكی قەرەبووكردنەوە وایە بۆ لە كيس چوونی سۆزی سۆزە 
 لەدەستچووەكان و پەراوێزخستنە كۆمەڵایەتييەكان.

بە قەرەبووكردنەوەی ئەو بارودۆخە لەم دیدگەیەوە نەرگسيەت لای )سەركەوت ڕەسوڵ( 
ناهەموار و شڵەژاویيە دەروونييە دادەنرێت، كە بەهۆی لەدەستدانی یارەكەی دووچاری بووە، 

 بۆیە دەیەوێت لەم ڕێگەیەوە شێوەیەك لە هاوسەنگی دەروونی بەدەستبێنێتەوە، وەك دەڵێت:
 تۆ ڕویشتی و منیش ئیتر گۆرانیت بۆ ناڵێمەوە!_ 

 بەتاسەوە، بێ ئومێد سەر ئەنێمەوە!ئەگریم، ئەڕۆم، 
 بە سووتانی گڕی شیعرم واتێنەكەی مەیلم ماوە؟!

 (43: 2006)ڕەسوڵ،  ئەو ئاوێنەی تۆم تیا بینی، ئەمێستاكە وا شكاوە!
ئەم دەربڕینانە دوای ئەوە دێن، كە یارەكەی بەبێ مروەتی بەجێيدەهێڵێت، بۆیە ئەویش 

رزتر لەو دەبينێت، بۆیە دەگەڕێتە بۆ ڕابردوو و ئەوە بە شێوەیەك لە بێمنەتی پيشاندەدات، خۆی بە
بير )یار(ەكەی دەهێنێتەوە، كە سەرەتا چۆن بووە و بەراورد ئەميش/شاعيریش چۆن بووە، وەك 

 دەڵێت.
 لە بیرت چوو! كاتێ هاتی، بەبێ جوئەت،_ 

 نەتدەزانی چۆن بێیە گۆ!
 لە بیرت چوو، كورسی وانەت پێنەزانی

 ەرعەرشی كەلاوەی ئەم دڵەم دانای؟!گوێچكەم گرتی و لەس
 (47 -46: 2006)ڕەسوڵ،  .لە بیرت چوو، ئەی خانمە هیچ نەزان و نەفامەكە

سەرەتا یار هيچی لە عەشق و ئەڤين نەزانييووە، تەنانەت هێندە شەرمن بووە، شەرم بۆتە 
یە ترسێك لە گيانی، كەچی ئەوە شاعيرە فێری كردووە، كە عەشق خۆراكی دڵ و دەماغە، بۆ

لە پێناویدا چەندین ئازار و مەینەتی چەشتووە و چەندین شەوان بە حەسرەت و فرمێسكەوە 
 نووستووە: 

 لە بیرت چوو چەندان چەمی فرمێسكم بۆت درێژ كردەوە؟!_ 
 تۆ خۆت بە قوربانم دەكرد، بە ژیان و بە خۆتەوە!

 لە بیرت چوو؟! دەتووت: گیانە، لەوەتەی تۆم خۆشویستووە 
 (48: 2006)ڕەسوڵ،  بەختەوەریم بردۆتەوە!تاجی خەونی 

ئەم خۆشەویستييە بۆتە مایەی كامەرانی بۆ یار و خۆشييەكی نەبڕاوە، لەم پێناوەشدا شاعير 
 هەموو شتێكی جوان و بەنرخ و گەورەی پێبەخشيووە، تەنانەت ڕۆحی خۆیشی، وەك دەڵێت:

 بیرت چوو! وەك منداڵێ لە _
 بۆ نوقڵی شیعر دەگریای

 یەك، مرواری و پل پلەی ڕۆحم منیش یەك 
 (54: 2006)ڕەسوڵ،  لە یاخە و بەرۆكی دەدای!

شاعير لە پلەیەكی  هەموو بەراوردكردنەكاندا گەوە لە تەواوی ئەم ڕستەشيعرانەدا لەدلەم دی
خۆی دەبينێت، هەر ئەمەش وادەكات، كە جارێكی دیكە ئەوە بە گوێی یارەكەیدا  بەرزتر و باشتر

تۆیی نابێتە هۆی وێرانكردنم، بەڵكو من بەهێزم، هێزم لەوە زیاترە، كە بە بداتەوە، كە بێ 
 نەمانت بڕوخێم:

 وا تێنەگەی دڵی شيعرم بێ خانەقایە و حاڵ ناگرێ_ 
 (70: 2006نەخێر ئازیز! ئەو دڵەی من لوتكەی چيایە و قەت نامرێ. )ڕەسوڵ، 

 دەدات، ئەو دڵەی ویستت بيخەیتەدواتر موژدەی ڕادەگەیەنێت و هەواڵی ئەوە بەیارە بێوەفاكەی 
 ناوگۆڕ، هێند بەهێزە قەت نامرێت، وەك دەڵێت:

 ئەو دڵەی كە مەرگت بۆ خواست، دوا هەواڵی:_ 

 (71: 2006)ڕەسوڵ،  سەر لە نوێ ژییەوە...
بۆیە دواتر خۆی لەو خۆشەویستييە كرچ و كاڵە بێ بەری دەكات و حاشا لەو كەسێتييە نزمەی 

شاعير جۆرێكی تر پێشبنی  -، لە كاتێكدا باس لەوە دەكات؛ كە ئەوئێستای یارەكەی دەكات
بۆی/ )بۆ یار( هەبوو، كە بەرز و گەورە و بەڕێز و وەفاداربوو، كەچی مخابن وا دەرنەچووی، لە 

 كاتێكدا من هەر خاوەن بەڵێنبووم و نەگۆڕام:
 لێم ببوورە ئەگەر ئێستا حاشا بكەم! _

 مۆستاكەت وای ویستی!پەشیمانم، ئەو دوند نەبووی كە ما
 (106: 2006)ڕەسوڵ،  ..تۆ هەر خۆشەویستی خۆتی

 
و خودیيەكان ڕۆڵيان لە بنياتی بابەتی دەقە شيعریيەكانييدا  بەم شێوەیە حاڵەتە دەروونييەكان 

هەیە بەتایبەتيش ئەو دەقانەی كە خود و تایبەتمەندی و خەسڵەتەكانی )من( بەرجەستە 
شاعير و جەختكردنەوە و شانازی كردن بە )من(ی شاعير،  دەكەن، ئاماژەن بۆ نەرگسيەتی

چونكە )نەرگسيەتی شاعير نەرگسيەتێكە بە كاری ئەدەبی و شيعر قەرەبووی دەكاتەوە، .... 
وەك داهێنەر نەك وەك كەس(   گەوە سۆزی خەڵك بەلای خۆیدا ڕابكێشێێشاعير دەیەوێت لەم ڕ

اهاوسەنگيی شڵەژانە دەروونی بەم حاڵەت و (، لەلایەكی دەیەوێت ئەو ن34: 1963)اسماعيل، 
دەربڕینانە قەرەبوو بكاتەوە، بۆیە زۆرجار ئەم حاڵە دەروونييە وای لێدەكات جۆرێك لە ڕق و كينە لە 
بەرانبەر ئەو/یار ئەوانی دیكە هەڵبگرێت، بەمەش حاڵەتی لە كەسێتييدان و سادیستی لە پێناو 

 )من( دا سەر هەڵبدات.
 
 :سادیزم: ٧. ٢

دیاردەیە هەر لە كۆنەوە لەناو مرۆڤەكاندا بوونی هەبووە، كە لە بنەڕەتدا بە واتای توندوتيژی  ئەم
ی سدێت لە كاتی سێكس كردندا، ئەم زاراوەیە لە وشەی )سادی( لە )ناوی ڕۆمانووسی فەڕەن

و  مانەكانیۆ ژیاوە، ناوەڕۆكی ڕ 1814 -1740)ماركيزدی سادی( وەرگيراوە، كە لە نێوان ساڵانی 
تەنانەت ژیانی تایبەتی خۆیشی پڕبووە لە توندوتيژی و ئازاردانی ژنەكەی لە كاتی سێكسدا( 

(، تەنانەت )ماكيزدی( گەیشتۆتە ئەو حاڵەتەی لە دوای ئەنجامدانی 179: 2010)قەرەچەتانی، 
پرۆسەكە لەگەڵ ئافرەتێكدا، )چەند چەقۆیەك لە ئافرەتەكە دەدات و پاشان مۆمی تواوە دەكات 

(، كە ئەمەش ئەوپەڕی توندتيژیيە بەرانبەر یەكێك كە 51: 2005نی چەقۆكاندا( )وڵسن، بە شوێ
 ئاراميت پێببەخشێ، بەڵام ئەو بەم كارە توندوتيژیيەی لەزەت و خۆشی وەردەگرت.

ەكە فراوانتر بوو، بۆ هەموو لایەنە توندوتيژیيەكانی مرۆڤایەتی بەكارهات، اودواتر سنووری زار
زاراوەكە گوزارشتە لە خۆشی و چێژوەرگرتن لە توندوتيژی كردن و ئازاردانی بەمەش ناوەڕۆكی 

ئەوانيدیكە، ئازاردان و توندوتيژیش بە شێوەیەكی گشتی بۆ دوو لایەن دابەش دەبێت، كە 
 ئازاردانی )جەستەیی و دەروونی(یيە.

ان بەرانبەر حاڵەتێكی توندتيژی كرداریی یان گوفتاریيە لە لایەن كەسەك لەم دیدگەوە سادیزم
تێك، لایەنێك، لە دەرئەنجامی شكستهێنان لە بابەئەم و ئەوانی دیكە ئەنجامدەدرێت، ئەویش 

كارێك،كە بۆی دەبێت گرێيەكی دەروونيی و حاڵەتێكی ناخۆشی ویژدانی و خۆ بەكەمزانيين و 
سەرنەكەوتن لە پرۆسەیەكدا، بۆیە بە لایەنێكی تر هەڵدەدات قەرەبووی ئەم شكست و گرێ 

 ەروونييەی بكاتەوە و پەنا بۆ توندوتيژی )جەستەیی( یان )دەروونی( دەبات.د
كەواتە بەهۆی ئەوەی كە دەروون بەشێكی دانەبڕاو و بەیەكەوە پەیوەستە، سەرنەكەوتن لە 
پرۆسەیەك دەشێت ببێتە هۆكاری ئەم توندوتيژانە، بۆیە شاعيریش وەك هەر تاكێكی كۆمەڵگە 

وە، هەر لە )سەرنەكەوتن لە پرۆسەی سێكس، لە گەیشتن بە وچاری چەندین گرفت دەبێتەود
یار، هەژاری، ...(، كە دیارتریينيان لە قەسيدەی )یادنامە( شكستە لە گەیشتن بە یار، بەهۆی 

ئەوەی كە كوڕەكە/ شاعير لە ڕووی ئابووریيەوە لە چينی خواروبووە، بۆیە ئەم/ یار بەدوای 
گ كەوتووە، وەك شاعير ئاماژە بە دۆستی تازەی هەوەسی خۆشی ژیان و سەرمایە و ناوبان

 یارەكەی دەكات و كە هەبوونە و ئەميش نەبوونە، دەڵێت:
 ئەو ڕاس پۆتینەی سبەی دێ!_ 

 دەستی دەخاتە گەردەنت!
 ئەو زار پۆتینەی لە دوای من 

 سروودی پیاهەڵدان دەڵی بۆ تەمەنت!
 ڕەنگە خاوەنی تەلاربێ،

 زۆری بەهاربێ.. ڕەنگە بۆتۆ سەفتە گەڵای زەبەندی
 ڕەنگە وەك من نەدار نەبێ و شاعیر نەبێ و

 (65 -64: 2006)ڕەسوڵ،  پێی نەڵێن شێت! 
 

 یان لە شوێنێكی دیكەدا باس لە نەداری خۆی دەكات و دەڵێت:
 من ئێستاكە دەرۆزەكەرەكان شك دەبەم خۆشم بوێن!_ 

 وڵاتەكەم بەرزن لە لام هەژارانی نێو شێخەڵڵا و
 (80: 2006)ڕەسوڵ، ! خۆشم دەوێن

گوزارەكانی)دەرۆزەكەرەكان، هەژاران، كەسانی نێوبازاڕی شێخەڵڵای هەولێر(، گوزارشتن لە 
بازاڕەكە نەماوە و  نەداری و هەژاری شاعير، چونكە خودی بازاڕەكە لەو قۆناغەدا )كە ئێستاكە
 بۆتە باغی شار(، شوێنی كەسانی كاسبكار و هەژار و دەستگێڕ و نەداران بوو.

لەلایەكی دیكە بێوەفایی یارەكەی و بەدواكەوتنی هەوەسەكانی بۆ خۆشی ژیان و جێهێشتنی 

انە تبوونەتە مایەی ئەوەی، كە شاعير زۆر ئازاری بەدەستيەوە بچێژێت، بۆیە ئەو چۆن خۆویس
انە شمشێری ساموڕایی وشەی ڕق و تشاعيری جێهێشتووە، ئەميش/شاعيریش خودویس

هەڵدەكێشێت و تا ئاستی وەشاندن دەیبات، بەجۆرێك وشە و واژەكان پڕن لە بەرانبەریدا  تۆڵەی
لە هەڵڕشتنی ڕق و توندوتيژی دەروونی بەرانبەر ئەو/یار، بۆ ئەمەش هۆشداری پێدەدات و 

 دەڵێت:
 وریابە گیانە وریابە!_ 

 من لێرەوە ڕەشەبامە.. بۆ ڕاماڵینی گەڵاكان دەكەومە كار!
 (37: 2006)ڕەسوڵ،  ا دەروێشم بۆ بەهار!هەتا ئێرە من پایز بووم. ئێست

 
زەمەنە بەسەرچوو  و ئه نامەكەیيدا ئەوە بە گوێچكەی یارە بێوەفاكەیدا دەدات، كە شاعير لە ئاگا

خۆشەویستی سەروەربێت و منيش بە قسە درۆیينە سۆزاویيەكان هەڵبخەڵەتێم، ئيدی ڕق 
 شوێنی هەموو شتێكی گرتەوە، وەك دەڵێت:

 قینم! ئێستا بە دابی قوربان و گیان و گیان و نوزانەوەتمن سپارتاكۆسی _ 

 نوێژی عەشق بەرپاناكەم!
 (42: 2006)ڕەسوڵ،   ئێستاكە لە خوێن دەگەڕێم، هەتا بیكەم بە قوربانیی.

شاعير نائارام و توڕەیە، بۆیە كوردەواری گووتەنی )خوێن بەری چاوی گرتييە(، بەهۆی ئەو 
 ە دەڵێت:ناپاكييەی بەرانبەری كراوە، بۆی

 پاڵەوان نیم، بەڵام گیانە دەتترسێنم_ 
 لە شەوی پەردەی گومانا

 ببمە كابووس پشت لە ویژدان و خوداكەم
 ئەگەر پەشێویشت وای نەكرد

 (41 :2006)ڕەسوڵ،  من ئامادەم ئەمشەوەی پف لە چراكەم!

هەڕەشەی  شاعير ئەو ڕقەی لە دڵييەتی كاردانەوەیە نەك كار، دەرئەنجامە نەك دەستپێك، بۆیە
شەوی یەكەمی بووكێنی لە یارە بەدنمەكەكەی دەكات، لە كاتێكدا ئەم شەوە بۆ ئەو/یار 

پەڕی لەخۆڕازیبوون و لەخۆبایبوون هەڕەشەی لێدەكات كە وخۆشترین شەوە، كەچی شاعير بە
ئەم شەوەی بكاتە ناخۆشترین شەو، بۆ ئەمەش نموونەی شيعرە بەرزەكەی )عەبدوڵلا پەشێو( 

يشانی)لەدەستم دێ( دێنێتەوە و دەڵێ من وەك ئەو پڕ ميهرنابم و خۆشەویستی بە كە ناون
م بشواتەوە و ساردم بكاتەوە لەو كارەی كە دەبێتە ئازار بۆت، بۆ ۆدوێنێت ناتوانێت قينی ئەمڕ

 ئەمەش چەندین نهێنی لەلا هەن و دەتوانێت ژیانی ئێستای ساراونگون بكات، وەك دەڵێت:
 ێ ناوت بێنم!زۆر ئاسانە! چۆنم بو_ 

 زۆر ئاسانە بە بێخەوە دەرت بێنم
 زۆر ئاسانە بتی... عەشق لە پەرستگای خۆشەویستیم دا بشكێنم

 لە توانامە و دەستكردی خوای ئیلهاممی
 (54: 2006)ڕەسوڵ،  !چۆنم بۆێ بتڕوخێنم

 یان دەڵێت: 
 زۆر ئاسانە بتكەم بە قوربانی وشە_ 

 درەختێزۆر ئاسانە بتوەرێم وەكو گەڵای هەر 
 (55 :2006)ڕەسوڵ،  وارانا ژاكاوە و سیمای شێواوە!كە لەژێر پێی ڕێب

 
شاعير دەزانێت ناردنی هەموو پەیامە توند و هەڕەشەئامێزانە، دڵی ئافرەتێك وێران دەكەن و 
ئازاری زۆری دەروونی دەدەن، بۆیە ڕەنگە )یار( بير لە جۆرێك لە پەشيمانی و شەرمەزاری و 

بۆیە  بۆ لای ئەو/شاعير بكات و ئەویش بە خۆشەویستييەوە بيبەخشێت،دووبارە گەڕانەوە 

 دەڵێت:
 واتێنەگەی هیوام ماوە و بۆت دێمەوە!_ 

 سەری ئەم وشانەش دەبڕم
 (60: 2006)ڕەسوڵ،  كە باسی تۆی پێ كرابێ!

 
شاعير نە لە خودی یار، بەڵكو لەو وشانەش بە ڕقە كە ڕۆژێك بۆ ئەو دەربڕاون، بۆیە هەڕەشەی 

ربڕین و بڕیاری لە فەرهەنگ دەركرنيان بۆ دەردەكات، تەنانەت بۆ ئەو گەڕانەوەیە پەیامی سە
توندتری ئاراستەدەكات، كە ئيتر كۆنە برینی نەكولێنێتەوە و بەهيچ كلۆجێك و بە هر هۆكارێك بير 

 نەكاتەوە لە گەڕانەوە:
 ئاگاداربە... سەر نەدەیە تەكیەی ئەوسام! _

 و خانەقام بێی نەكەی گیانە! بۆ بتخانە
 نزیك مەبە لە سنوور و تەلبەندی قین و ڕقمەوە!

 ئێستاكە من دڵم لوغمە!

 شیعرم لوغمە!
 زارم لوغمە!

 ماچم لوغمە!
 نیگام لوغمە!

 (108 -107: 2006)ڕەسوڵ،    !ئەترسم بێی بەیەكجاری بتەقمەوە
هەموو ئەو وەك دەزانرێت، لوغم هۆكاری كوشتنی جەستەیە، بۆیە شاعير خواستوویەتی بۆ 

شتانەی، كە دەتوانرێت پەیامی ڕق و تۆڵەی پێوە گرێبدات لە )شيعر، زار، نيگا،..(، ئەمەش 
دووبارە ئازاردانێكی تری دەروونيين بۆ بەرانبەرەكەی، كە خۆی لە بەرئەنجامی جێهێشتن و بێ 

 مروەتی خودی یارەوە سەرچاوەیان گرتووە.

نزیكم مەبەوە، با هەر خۆم بسووتێم و تۆ نزیكم  بۆیە دواجار پێدەڵێت، بڕۆ ئيتر لێم گەڕێ و
 مەكەوە با بەگڕی تۆڵەم نەتسووتێنم:

 لەمڕۆ بەدوا لێم مەپرسە_ 
 (38: 2006. )ڕەسوڵ،  ئەدرەسی من شاری گڕە، من ناونیشانم بۆ سووتان

 
 حەزی سێكسی )شیعری ئیرۆتیك(:: ٨. ٢

تيۆریيەكانی )فرۆید( و دەروونناسيدا بۆ لە بەشی یەكەمی لێكۆڵينەوەكەدا لەبەر ڕۆشنایی 
غەریزەی سێكسی ئاماژەمان بە گرنگی ئەم لایەنە كرد لە ژیانی تاكەكەسداو پاشان 

و چالاكييەكانيدا، كە ئاڵۆشی سێكسی یاخود ئەوەی بە  ڕەنگدانەوەی لە ڕەفتارو هەڵسوكەوت
استەشی رروەها ئابزوێنەری سەرەكی چالاكييەكانی كەسێتی مرۆڤە هە  )لبيدۆ( ناودەبرێ

 دەكات.
كردن وەكو ميكانيزمێك یاخود وەكو دیاردەیەكی دەروونی بنەڕەتی ڕێگری دەكات لە فەخە

دەرخستنی حەزو ئارەزووەكان بۆ ئاستی هەستی، بەڵكو لە نەستدا كپيان دەكاتەوە، )ئەو( كە 
ست تا نوێنەری غەریزەكانە هەوڵدەدات، كە ئەوانەی لە نەستدایە بيخاتە سەر ئاستی هە

و  و كۆمەڵایەتی و نەریتی ڕۆحی  لەسەر ئەرزی واقيع بێتەدی، بەڵام )منی باڵا( كە نوێنەری داب
كە نەیەنە سەرەوە. ئەم دۆخە لە ڕەفتاری مرۆڤدا دەبێتە   ڕەوشتە لە بەرانبەر )ئەو( رادەوەستێ

ۆرێك لە لە نێوان )ئەو( و )منی باڵا( لە ئاكامدا وا لە )من( دەكات، كە ز  هۆی ململانێ
ڕەفتارەكانی خەفە بكات.. ئەو خەفەكردنە لەلایەك دەبێتە سەرچاوە بۆ لەدایكبوونی چەندین 

و نيگەرانی ئەم   دەقی شيعری داهێنەرانە و لەلایەكی تریشەوە دەبێتە هۆی دڵەراوكێ
 لە ئاكامدا زۆرێك لە  ەفتاری مرۆڤدا بەرجەستە دەبێڕململانێيەی نێوان )ئەو( و )منی باڵا( لە 

(، بەڵام ئەوەی لەم دەقەدا دیارە بەشێكی 63: 2011ەفتارەكانمان كپ دەكەینەوە.)عبدالحميد، ڕ
كەم، لە حەزە سێكسييەكان مومارەسەكراون، واتە نەگەیشتۆتە حاڵەتی تێربوون، بۆیە 
ڕەنگدانەوەی ئەو مومارەسەكردنە و حەزكردن بە دووبارەكردنەوە و وای لە شاعير كردووە، لە 

ێكی دەقەكە باس لەو ژوانانە بكات، كە لەگەڵ یارەكەیيدا ئەنجامی داون و جۆرێك لە چەند شوێن
 لەزەتی وەرگرتووە، وەك دەڵێت:

 كاتێك حەزی ماچێ ئەكەم وەك ماچەكانی بەیتوونە و_ 
 (118: 2006! )ڕەسوڵ، تامەكەی وەك تامی ئەوسا بێ

 
 چەند حەزدەكەم، وەكو جاران بێمەخوار كێلگەی جەستەت_ 

 (132: 2006... )ڕەسوڵ، پاوانی سینگ و مەمانت بۆ وەنەوزێ بژیێنمەوە
 
 ئاخر هێشتا دوا وشەی )خۆشم دەوێی( تۆم لەبیر نەچووە و.._ 

 لە یادم ماوە!

 ئاخر هێشتا دوا ماچی من. وەك خوناوی لێولری گوڵ
 (50: 2006! )ڕەسوڵ، هێشتا بە لێوتەوە ماوە

 
 خۆ هێشتا ماكیاژی لێوەكانی تۆ_ 
 (51: 2006)ڕەسوڵ،  !یاخەی شانمەوە ماوە بە
 

لە لایەكی دیكە شاعير دەیەوێت بەم دەقانە جۆرێك شت وەبير یارەكەی بهێنێتەوە، كە تا دوێنی 
چۆن بووە بۆ ئەو/شاعير و ئێستاش چۆنە؟، بۆ ئەمەش دەیەوێت جۆرێك لە ئازاری دەروونی 

 بدات، وەك دەڵێت:

 و ئێستاش بینت.. بۆنی لێو و مەرەكەب_ 
 شیعرەكانی منی لێدێ.... 

 دە پێم بڵێ چۆن ڕابردووت دەسڕیتەوە؟!
 دە پێم بڵێ چۆن بەرامبەر خواو خەڵكانی ئەم شارەی خۆت

 (56: 2006)ڕەسوڵ،  چاوانت هەڵدەبڕیتەوە؟!
 

 ترساندن و تۆڵەكردنەوە و ئازاردانی دەروونی یارەكەی دوێنيی، دەڵێت: دواتر بۆ
 (61: 2006)ڕەسوڵ،  مژین لە گەردەنت ئاشكراكەم! خۆ دەتوانم ماكەكانی ماچ و_ 
 
 ئێستاش وەك ئەوسا دەتوانم_ 

 داستانێ ماچ بگێڕمەوە!
 رۆمانی حەزە شێتەكان. سیپارەی لەزەتی گۆیەت!

 (70: 2006. )ڕەسوڵ، لەسەر سینگت بۆ ڕێبواران بخوێنمەوە
وە، كە لەگەڵ كەسێكی دواتر داوای لێدەكات، كە یار خۆی ئەوشانە بۆ دۆستە تازەكەی بگێرێتە

دیكە/شاعير ئەنجاميداوە، ئایا ئەبێت بتوانێت ئەو كارە بكات؟؟؟ بێگومان نەخێر، ئەمەش تەنيا بۆ 
وەبيرهێناوە و ترساندن و پيشاندانەوەی ئەلبوومی عومری كۆنی دڵداریيەتی بە دۆستە 

 تازەكەی، وەك دەڵێت:
 ت!یێڵگیانە توخوا گەر پێی نە_ 

 بووسینگم پاوانی دەستێ 
 حوبری شیعری پێوە ماوە

 پێش تۆ شیعر لێم ئاڵاوە
 درێژبووە لەگەڵ مندا. هەڵچووە وەكو لاولاوە 

 گیانە توخوا گەر پێی نەڵێیت:
 دەست و پەنجەی شاعیری شێت

 ئێستاش بۆنی لە سینگم دێت!
 ئێستاش نۆتەی حەز و لەززەت

 (66 -65: 2006)ڕەسوڵ،    لە دۆڕێ میی تەلی سینگی من دەژەنێت!
………………………………………………………………………………………………………………………………. 

 ئەنجام:. ٣

 مەب نييشتەیگ  يیروونەد خنەیڕە یدۆتيم ەب ستنەپشت ب ەو ب ەیەوەنیژێتو مەئ ییتاۆك ەل

 ە:وەخوار ەینجامانەئ

 داەژێدر ەديسەق مەل ريشاع  وه هی وانگهڕ مەل ان،یژ ۆب ييەگشت ەیگێو پ  نهيبنچ ینيشبەگ .1
 ەكاتەد یوانەرخەئ یونەخ نیندەچ ۆیەب ،ەیكەاری ەب ەشتنەیگ یئامانج و ئاوات مووەه

و  رێد ەل كێشەب ەل كەو ت،ێنەد انیژ وەرەب نگاوەه ەوەشیەوايه وەو ب یئامانج
 كێندەه ەل تەنانە. تونەكەد رچاوەب یوونڕ ەب ييەروونەد ەتڵەحا وەئ كانداەرێدەوين

 ۆیب ەك ،ەیورەگ ەشقەع وەئ ەیكەاری ەل شيانڕداب یدوا ريشاع ت؛ێوەكەردەد نداێشو
 ەڕباو تێویەنا یدوا ۆیەب ،ەاریدەوێپ ینيشبەو گ تیژەد ەیویەوايه ەب شتاێه ەبووەه
 ەل ەشيمەه ري/ شاعوەئ كوەڵب ،ەوەتەڕێناگ ەیكەاری تريئ ەك ت؛ێنێب ۆیخەب

 .ناگات ی كه زهیئاز به یچەك ،یەداييوانەڕچاو
 

 انیمووەه ەك ون،ەكەردەدەب ێاوكڵەڕد یرۆج نیندە(دا چەادنامی) ەیديسەق ەل .2
 یكييەستیوەشۆخ ريشاع ەچونك ،ەگرتوو ەوە(اری) یخود ەل انی و بناغه ەرچاوەس

 ۆیخ یداهاتوو ەل ەوێاوكڵەڕترس و د ەب ەشيمەه ۆیەب ،ەبووەه ەیكەاری ۆب یسنوورێب
 ەكیيەساتبارەكار ەووداوڕ یوودانڕ یدوا ۆیەب كات،ەد ینيشبێپ شەمەو ئ تێوانەڕد

 مەو ئ ەاویژ ڵیدوود ەل ەشيمەه وەئ ەك ؛ەوەنتێد یشەكەاریو  ۆیخ ريبەب ەوە(، ئانڕ)داب
 .ەشچاوبووێپەل یشەابوونيج

و   مەمات یكێرگەب ەك ت،ێوەكەردەد داەیانیيعريش ەقەد وەل شیريشاع يیكۆمەو خ ئازار .3
 یكێندەهڕەو  ییرەوروبەد یكانەاردیو د ەنێو و  نەمید رەب ەكاتەو ترسناك د  كیتار

 ەو ل ەداویووڕ(دا ڵسوڕە وتەركە)س یانیژ ەل ەیوەئ كەو ت،ێخشەبەدێپ یخش ئازاربه
 ۆیوخەاستڕ ییرەگیكار اری یانڕداب  هۆیب ،ەوەتەداوينگڕە(دا ەادنامی) یژێدر ەیديسەق
 یكێتڵەحا وەرەب شێوەل شتوون،يهێج ريشاع ینيهانبيو ج روونەو د ڵو د ژدانیو رەسەل
 .یيەريگەشۆو گ ۆیینام شیوەئ ن،ەكەد ەیئاراست یروونەد ەیكید
 

 ۆیەب ن،ۆڕێگەد مەردەو س ەگەڵمۆتاك و ك یخۆبارود ێیپ ەب ۆیینام یكانەرۆج تەبەڵه .4
و   شتمانين ۆیینام ن،یيئا ۆیی: )نامەوانەل ن،ەدەدەڵرهەس ۆیینام یرۆج نیندەچ
 ۆیینام ،یتیەەڵامۆك ۆییخود: نام ەل ۆیینام ان،یبوون و ژ ەل ۆیینام ،ەڵامۆك

 ۆیی)نام  :تێكر دهێپ یستەه اتریز دا، هەیديسەقم   له ەیوەئ  هۆی.....(، ب،یزدارۆس
 انی كێزیئاز یستدانەدەل ۆیهەب ەك ،ۆیيەیەنام ەرۆج وەئ شیوەئ ،یە(یزدارۆس
 .تێبەدروست د ستیوەشۆخ یكێسەك

 

 ەل كێرۆج یتووش دا،ييستیوەشۆخ ەیسۆپر ەل یوتنەكەرنەو س  انڕداب ۆیهەب ريشاع .5
 ەك ش،یتر ەیوانەئ مووەه ەب ەنيشبڕە تەنانەت ار،یو ژ انیژ ەب رەرانبەب تێبەد یشبنڕە
و  دید ەل ان،یژ ۆب ەیەانينێرەن یكێنيوانڕ شيينيشبڕە(، دانييستیوەشۆخ ە)ل ونەئ كەو
 ەیكەاری ینەڵێب ێب یفاەوێب ۆیه ەب ەچونك ت،ێگرەد ەرچاوەس ەوەنيشبڕە یكێستەه
 كێشت مووەه رەرانبەو ب تێشێكەردادەسەب ڵیبا مەو خ تێوەكەد شچاوێپەل یانیژ

. یتیەكردوو ەك ،ەبووەن ەیكەاری ەل هاەو یكێشت ێیرەچاو وەئاخر ئ كات،ەد ینيشبڕە
 !تێشبۆخ یەايدون مەب یچ ڵیبكات و د ەكید یوانەو ئ مەئ ەب یچ ەڕیباو تريئ

 

 ەزۆس یچوون سيك ەل ۆب ەوەبووكردنەرەق یكێزميكانيم كوەو تيەرگسەن .6
 ەب شیوەئ ت،ێوەكەردەد داەقەد مەل كانييەتیەەڵامۆك ەزخستنێراوەو پ كانەستچووەدەل
 ۆیهەب ەك ت،ێنرەداد ييەروونەد یيەژاوڵەو ش موارەناه ەخۆبارود وەئ ەیوەبووكردنەرەق
 ەل كەیەوێش ەوەیەگڕێ مەل تێوەیەد ۆیەب ،ەبوو یدووچار ەیكەاری یستدانەدەل

 ێب ڵەكرچ و كا ييەستیوەشۆخ وەل ۆیخ شەمەب ،ەوەتێنێستبەدەب یروونەد ینگەهاوس

 تييەرگسەن ەچونك كات،ەد ەیكەاری یستاێئ ەینزم ييەتێسەك وەو حاشا ل كاتەد یرەب
 یازڕ ۆیخ ەل رۆز كانداەنیەلا یەیرۆز ەتووشبوو ل یسەك ەك ،ييەیەروونەد تڵەحا وەئ
 .ەباشتر و چاكتر و دوورستر ێپ سەك مووەه ەل ۆیو خ تێبەد

 مووەه ەل تێبەد یاخی تريئ ت،ێنێشكست د ینەڤيئ ەیسۆپر ەل ريشاع ەیوەئ ۆیهەب .7
 ۆیخ یعومر كێنڵاسا ەكەوەتەڕێگەدەڵه شييەستیوەشۆخ وەل تەنانەشت، ت

(، داتەد یئازار ە)قس ەل كێرۆز ەب یستیساد یكێسەكەـێبەد   ۆیە، ب ەووويخشەبێپ
 یوانەو ئ مەئ رەرانبەب ییتارگوف انی ییكردار ییژيتوندت یكێتڵەحا ەل ۆیخ شیوەئ
 .ەوەتێنيبەد داەكید
 

 ەوات كراون،ەسەمومار كانييەكسێس ەزەح ەل م،ەك یكێشەب ەارید داەقەد مەل ەیوەئ .8
 ەب زكردنەو ح ەكردنەسەمومار وەئ ەیوەنگدانڕە ۆیەب ربوون،ێت یتڵەحا ەتۆشتەیگەن

 ەژوانان وەباس ل ەكەقەد یكێنێشو ندەچ ەل ،ەكردوو ريشاع ەل یو وا ەوەكردنەدووبار
 یكیەلا ە. لەرگرتووەو یتەزەل ەل كێرۆداون و ج ینجامەئ داەیيكەاری ەڵگەل ەبكات، ك

 ینێتا دو ەك ،ەوەتێنێبه ەیكەاری ريبەو كێشتان ەرۆج ەقانەد مەب تێوەیەد ريشاع ەكید
 یئازار ەل كێرۆج تێوەیەد شەمەئ ۆب ؟،ەنۆچ ستاشێو ئ ري/شاعوەئ ۆب ەبوو نۆچ
 .بدات یروونەد

 

 كان: رچاوه سه. ٤

 كان: كتێبه:١. ٤
 بە زمانی کوردی:  كتێب: ١. ١. ٤
 ( دا، چ. 2012ئەسعەد، تانيا )دەزگای ئاراس،  ، چاپی1(، دیاردەی خەم لە شيعری )حەسيب قەرەداغی

 هەولێر.

 1. چ ، خنه ب و ڕه ده نگی ئه رهه كليلدان فه، (2024) لی تاهير عه ،رزنجی به ؛ بدوڵڵا تاهير عه ،رزنجی به ،
 م، سلێمانی. رده ی سه چاپخانه

 ( یادنامەی مەیتگای عومرێك، چ. 2006ڕەسوڵ، سەركەوت ،)دەزگای چاپ و بڵاوكراوەی بەدرخان، 1 ،
 سلێمانی.

 زگای چاپ و  ، ده١ليب عبدوڵڵا، چ.  ، و: عبدولموته وه ی فرۆیده روانگه ، مرۆڤ له(2002) قاسم حسێن ،ساڵح
 .م، سلێمانی رده خشی سه په

 غدا. عریف، به ی مه ، چاپخانه١، خۆشخوانی، چ. (1978)ین دد لائه عه، جادیەس 
 ڵات،  ی ڕۆژهه وه زگای چاپ و بڵاوكردنه ، ده2. روونزانی گشتی، چ ماكانی ده ، بنه(2011)دین احمد  عزه ،زیزەع

 .ولێر هه

 م، سلێمانی رده خشی سه زگای چاپ و په ده ،١گشتی، چ. روونزانی  ده(، 2007)ئازاد  ،لی عە. 
 كانی چاپ و  بڵاوكراوه ، له١. ژار جوانڕۆیی، چ ، و: ههانا فرویدا – رگری ، من و ميكانيزمی به(200٥، )یدۆفر
 .خشی ڕێنما، سلێمانی په

 ولێر ی حاجی هاشم، هه ، چاپخانه ٢. ، سایكۆلۆژی گشتی، چ(2007) ریف ریم شه كه ،تانی چه ره قه. 
 ( نەخۆشی و گرفتە دەروونی 2010قەرەچەتانی، كەریم شەریف ، )  .چاپخانەی ڕەنج، 2و كۆمەڵایەتييەكان،چ ،

 سلێمانی.

 زگای  ، ده١. (، چ1991 -1970شيعری كوردی دا) ری له ی هونه ، بنياتی وێنه(2004)د  حمه ردار ئه سه ،ردی گه
 .م، سلێمانی هرد خشی سه چاپ و په

 هەولێر.1(، تيۆری ئەدەب، و. سەردار ئەحمەد گەردی، چ. 2010ی، شكری عزیز )ضالما ، 
 ولێر. ڵات، هه ی ڕۆژهه ، چاپخانه١. ، نالی و سایكۆلۆژی شيعر، چ(2016)د ەمەڕێبوار مح،  لازاده مه 

 ( سێكس و لاوی زیرەك، و. فازیل هيمەت، چ. 2005وڵسن، كۆلۆن ،)ەكانی گۆڤاری نيگا، ، لە بڵاوكراو2
 سلێمانی.

 بی:  ره زمانی عه  كتێب به: ٢. ١. ٤

 ( النفسير النفس1963إسماعيل، عزالدین ، )دار العلم للملایين، بيروت.1. طللادب،  ي ، 
 ( علاق2010الامامی، عباس ناجی ،)ةالمفتوح ة، الاكادیمي2. طم بقلق المستقبل، ءول والتشاءوسمە التفا ة 
 الدانمارك. یف
 ( الاغتراب عند ایریك فروم، 1995حسن، حسن محمد ،)بيروت، لبنان.2. ط ، 
 ( 1984دالبير، رولان ،)ةسسؤ، الم2. طالجمالی،  ظ، ت: د. حافةالفرویدی ةوالعقيد يالتحليل النفس ةریقط 

 للدراسات والنشر، بغداد. ةالعربي

 لبنان.بيروت،  ،2. ط، يب النفسانط(، اصول ال1983) يالدباغ ، فخر 
 ردن.لا، دار جليس الزمان، ا2. ط، يالنص الادب يف ي(، التحليل النفس2010ی، ابراهيم علی )طالسل 
 ( مدارس علم النفس، 1976عاقل، فاخر ،)دار العلم للملایين، لبنان.4. ط ، 
 ،لبنان.ةە العربيض، دار النه1. ط، ي( ، علم النفس الادب2011أنور ) عبدالحميد ، 
 ةو النشر، القاهر  ة، دار الكاتب العربی للطباع7. ، اصول علم النفس، ط(1968) راجح احمد ،عزت . 

 ( سيكولوجي2005عماد، عمر حسن ،)للنشر والتوزیع، عمان. ء ، دار صفا1. ط الابداع، ة 
 ( الصح2000العنانی، حنان عبدالحميد ،)ردن.لاا -والنشر، عمان ةباعط، دار الفكر لل1. ط، ةالنفسي ة 
  مصر.ةە، القاهرض، دار النه2.ط  مان نجات،ث(، القلق، ت: ع2006)فروید ، 
 ( ف1991نجم، خریستو ،)دار الجيل، بيروت.2. ط ،يوالتحليل النفس يالنقد الادب ي ، 

 :و تێزەکان نامه: ٢. ٤

 ر،  ماستهی  دا، نامه(ن سه شێرزاد حه)كانی  چيرۆكه روونی له ندی ده هه ، ڕه(2012)ت بایز  ڵمه هه ،سوڵ هڕ
 غدا. به ،غدا ی ئيبن ڕوشد، زانكۆی به رده روه كۆلێژی په

 كی  یه وه )لێكۆڵينه  وه روونناسييه ی ده ڕوانگه كانی گۆران له شيعریيه  قه ، ده(2013)دین  زه سامان عه ،عدون سه
 .سلێمانی، زانكۆی سلێمانی ،دكتۆرا، سكۆلی زمانی تێزی(،  روونييه شيكاری ده

 ،مەد موكری(دا، نامەی ەمح، كەسێتی خۆویست لە ڕۆمانەكانی )(2010فەرهاد صالح حمە عەلی، ) صالح
 ماستەر، كۆلێژی زمان، زانكۆی سلێمانی، سلێمانی. 

 ی كۆچيڕۆكی )لاكێشه وه دایالۆگی ناوه ری له روونی و كاریگه ندی ده هه ، ڕه (2013) نار یاسين كه ،رەموع  
 ولێر. هه ،ددین ڵاحه زانكۆی سه زمان، ر، كۆلێژی ی ماسته راج دا، نامه بدوڵڵا سه كان( ی عه ڕووناكه

 لتی دكتۆرا، فاكهتێزی دا، (ت ڵمه تيف هه له)كانی  شيعره روونی له ندی ده هه ، ڕه(2012)  هاوژین صليوه ،عيسا 
 . كۆیه ، زانكۆی كۆیه ،كان تييه ڵایه تی و كۆمه مرۆڤایه  زانسته

 ( دا، نامەی ماستەر، كۆليژی 2006قادر، سەركەوت سەعدی)( ، نامۆیی لە ڕۆمانەكانی )سەڵاح عومەر
 پەروەردە بۆ زانستە مرۆڤایەتييەكان، زانكۆی سەڵاحەددین، هەولێر.

 ( 2007قادر، ئارام محەمەد ،)نامۆیی لە شيعری كوردیدا، نامەی ماستەر، كۆليژی زمان، زانكۆی سلێمانی- 
 سلێمانی.

 ( ، نامۆیی لە شيعرەكانی )شێركۆ بێكەس(دا، نامەی ماستەر، كۆليژی زمان، 2001شيرین سەعيد ) ،محەمەد
 زانكۆی سلێمانی، سلێمانی.

 ەکان:گۆڤار: ٣. ٤
 م،  ڕین، ساڵی چواره زانكۆی ڕاپه .دا، گ هۆنراوه روونی له ندی ده هه ڕه، (2017) زا د ره مه فاروق محه ،د سعه ئه
 ، ڕانيە.ڕین زانكۆی ڕاپه ،11  .ژ

 مووزی تهمانگی ، 170 .بدا، گ: ڕامان، ژ ده بواری ئه روونی له ی ده خنه ، ميتۆدی ڕه(2011)ڕێبين  ،ليل خه ،
 .ولێر هه

 ڕین، زانكۆی  زانكۆی ڕاپه .دا، گ (س بێكه)كانی  شيعره لهروونی  ندی ده هه ، ڕه(2015) وزاد وقاصەن ،عيدەس
 .، ڕانيەڕین ڕاپه
 لای  فسی( و )نامۆیی( له مكی )نه ردوو چه روونی بۆ هه ی ده وه ، شيكردنه(2011)د  حمه شنۆ ئه ،زیز عه

 کەرکوک. ،92. صابری، گ. گزنگ، ژ

 ولێر هه، 135 .ر ساڵح، گ. كاروان، ژ هونه .كان، و ریزه ، خود و غه(1999)محمد عثمان  ،نجاتی. 
…………………………..………………………………………………………………………………………………

The psychological dimension 

In the poetry book (Yadnama) of (Sarkawt Rasul)) 

 
 

 

Of course, every literary text is born under several internal and external influences and 

transitions from these internal and external dimensions, so the mind is the closest and most influential 

dimension on the construction of any text Research on the psychological aspects of any poetic text is 

directly related to the psychology of the poet Psychological science and its relationship to literature, 

Then, according to the psychological method of work, the texts were separated into several 

psychological dimensions (optimism, depression, pessimism, sadism, ....) and then interpreted, which 

on the one hand express the situation of the poet The reader, therefore, the mind is an integral part of 

the process of poetry composition and poetic words and sentences embody a true and spiritual picture 

of the mind. 

Keywords: psychological dimension, optimism, depression, narcissism, sadism. 

